Mr Muharem Kreso

Izmjene u aparatu Njemacke okupacione uprave
u Jugoslaviji u prvoj polovini 1943. godine )

Neproucenost okupacionih sistema u drugom svjetskom ratu uopste,
pa i kod nas, prouzrokuje u istorijskim radovima o narodnooslobodilac-
kom ratu i revoluciji mnoge jednostranosti. Posebno, tek, predstoje oz-
biljna izu¢avanja njemackog okupacionog sistema, kao kljuénog proble-
ma okupacije Jugoslavije u drugom svjetskom ratu.

Zato je cilj naseg rada rekonstrukcija aparata koji je taj sistem, od-
nosno njemacku okupaciju, provodio. On c¢e se, medutim, ograniciti na
izmjene u tom aparatu u prvoj polovini 1943. godine, posto su se u toku
priprema velikih bitaka narodnooslobodilackog rata u zimu i proljece
1943. godine (Neretva i Sutjeska) i kao njihova posljedica odigrale naj-
znacajnije promjene u njemackom okupacionom aparatu u nasoj zemlji
u toku drugog svjetskog rata od njegovog uspostavljanja u 1941. godini.

Ovaj rad zasniva se u prvom redu na neobjavljenim dokumentima
kojima raspolaze Vojnoistorijski institut u Beogradu. Na Zalost i ta gra-
da je u fazi sredivanja. Njen vedi dio nalazi se na mikrofilmovima, dio
grade jo$ uvijek pristiZe, a izrada obavjestajnih sredstava je u toku. Rad
na pripremi tih dokumenata za objavljivanje u Zborniku dokumenata i
podataka o narodnooslobodilackom ratu jugoslovenskih naroda 1941—
—1945. godine, omogudio mi je upoznavanje grade bez ¢ega bi pristup
ovakvoj temi, u sadasnjoj fazi dostupnosti njemackih arhivskih fondova,
bio neracionalan.

) Izmjene koje se odnose u prvom redu na sistem komandovanja i éine inte-
gralni dio ovog rada bile su predmet moga saopStenja na Simpozijumu »Neret-
va—Sutjeska 1943«, odrzanom u Sarajevu 1968. godine.

Njemacka dokumenta objavljena, obi¢no kao prilog, u raznim publi-
kacijama, bila su mi od manje pomoéi, osim nekoliko onih koji se di-
rektno odnose na ovaj problem i koji su objavljeni u knjizi W. Hubatsch:
Hitlers Weisungen fiir Kriegsfithrung 1939—1945. Medu istoriografskim
i publicistickim radovima, uglavnom opsteg karaktera, nasao sam samo
jedno koje direktnije tretira ovu temu (F.F. Siegler, Die hoheren Di-
enststellen der deutschen Wehrmacht 1933—1945), ali djelimic¢no.

Posebnu teskocu u obradi teme predstavlja ustanovljavanje adekvat-
nih prevodnih termina za pojedine okupacione ustanove i organe, odno-
sno funkcije i ¢inove. Ova tes§koca sastoji se u prvom redu u tome §to su
nazivi mnogih okupacionih ustanova i organa i u njemackom originalu
neadekvatni, ¢esto $ifrovani ili su ustanove kamuflirane pod firmom na
izgled bezazlenih ustanova. Konfuzno izrazavanje i neodredenost upotri-
jebljenih termina u nazivima ustanova trebalo je da pojada tajnost sa-
drzaja rada i su$tinu medusobnih odnosa pojedinih ustanova. To je, po-
red osobenosti njemackog jezika, posebno vojnickog, otezavalo zadatak
u ovom smislu, tako da se tek iz sistematskijeg proucavanja sadrzaja
rada odredene ustanove mogao naslutiti njen karakter. Zbog toga su na-
zivi njemackih okupacionih ustanova i organa na srpskohrvatskom je-
ziku dati prema sustini njihovog karaktera, ali su zadrZani i originalni
njemacki nazivi u izvornoj transkripciji.

S obzirom na izlozene te$kode i uslove rada, ove redove treba shva-
titi samo kao pokus$aj sistematskije rekonstrukcije osnovnih poluga vrlo
razgranatog, karakteristi¢nog po mnogim protivrje¢nostima, uslovljenim
organizacionom zbrkom isprepletenoséu nadleznosti paralelnih sluzbi i
birokratskom glomazno$céu okupacionog aparata Treceg Rajha, sa kojim
je narodnooslobodilac¢ki pokret, kao osnovnim protivnikom, vodio ¢etvo-
rogdi$nji oslobodilac¢ki rat.

[}

Preispitivanje njemacke okupacione uprave u Jugoslaviji
i stanje okupacionog aparata krajem 1942. godine

Neuspjesi njemackih i drugih okupacionih snaga da u prvoj polo-
vini 1942. godine ofanzivnim operacijama, zapoletim jo$ u jesen 1941.
godine, unis$te narodnooslobodila¢ki pokret u Jugoslaviji i uspjesi NOP-a
u drugoj polovini godine, krunisani stvaranjem prostrane slobodne teri-
torije i regularne vojske, natjerali su njemacko komandovanje da kra-
jem godine pristupi ozbiljnom preispitivanju svoje okupacione uprave u
Jugoslaviji i sistema njenog vojnog cbezbjedenja. U tom cilju u jesen
1942. godine odrZan je niz savjetovanja i izvrieno vise inspekcijskih obi-
lazaka okupacionih ustanova i jedinica vojnog obezbjedenja.

Prva savjetovanja poslije preuzimanja duZnosti novog komandanta

njemackih trupa na Balkanu (Wehrmachtbefehlshaber Siidost), general-
-pukovnika Aleksandra Lera,?) odrzana krajem avgusta 1942. godine u

%) Alexander Lohr, Generaloberst der Luftwaffe, ujedno komandant njemadke
12. armije. Maja 1945. g. zarobljen i kao ratni zloéinac osuden ma smrt i strijeljan
16 februara 1947. godine,

Beogradu?®) prilikom njegove inspekcije okupacionih jedinica u Jugo-
slaviji, pokazala su nedoraslost postoje¢eg okupacionog aparata u nje-
govog vojnog obezbjedenja u borbi sa rastuéim narodnooslobodila¢kim
pokretom Jugoslavije. Poslije svestranog razmatranja situacije u toku
septembra, izraden je opsezan elaborat (sa 60 priloga) i predloZene su
mjere za saniranje situacije u njemackoj okupacionoj zoni, posebno u
njenom dijelu na teritoriji »Nezavisne Drzave Hrvatske«.

Izmedu ostalog, u vezi s tim pitanjem su Ler i Glez-Horstenau,?)
njemacki general u Zagrebu (Nezavisnoj Drzavi Hrvatskoj) u pratnji
Pavelic¢a i8li na referisanje Hitleru u njegov Glavni stan.?)

Prvi rezultati tih savjetovanja i referisanja, pored planiranja krup-
nih operacija radi uni$tenja NOV i POJ, bili su razdvajanje funkcije
komandanta njemackih trupa u Srbiji i Hrvatskoj, koju je do tada vrsio
vojnoupravni komandant Srbije i formiranje nove ustanove — Komande
njemackih trupa u Hrvatskoj (Befehlshaber der deutschen Truppen in
Kroatien), na ¢elu sa generalom pjeSadije Rudolfom Litersom®) sa sje-
distem u Slavonskom Brodu. General-major dr Edmund Glez-Horstenau
dobio je poloZaj komandujuceg generala i zvanje opunomodenog gene-
rala u NDH, ¢ime je izjednacen sa dotada$njim pretpostavljenim — opu-
nomocenim generalom u Srbiji — generalom artiljerije Paulom Bade-
rom.”) Ukidanje Upravnog $taba vojnoupravnog komandanta Srbije, ¢ije
su funkcije djelimi¢no prenijete na opunomodenika Ministarstva ino-
stranih poslova Treceg Rajha Benclera i komandanta SS-a i $efa njemac-
ke policije i sluzbe bezbjednosti u Srbiji SS-generala Majsnera®) i for-
miranje mreZe njemackih policijskih ustanova uz veé postojede okupaci-
one vojnoupravne oblasne, okruzne i mjesne komande bio je sljededi ko-
rak u tom pravcu.

Poslije ovih izmjena, struktura okupacionog aparata u njemackoj
okupacionoj zoni u Jugoslaviji bila je takva, da su njemacke okupacione
ustanove na Balkanu, pa prema tome i u Jugoslaviji, bile jo§ uvijek, ma-
nje-vise, direktno potlinjenje svojim centralnim ustanovama u Treéem
Rajhu, upudene na medusobno sadjejstvo samo od sluéaja do sludaja.
Samo u teritorijalnom pogledu one su bile potlinjene odgovarajudim
vojnoupravnim komandantima. Sadjejstvo okupacionih ustanova u Slo-
veniji sa odgovarajudim instancama u ostalim dijelovima Jugoslavije
islo je uvijek preko centralnih ustanova i odvijalo se u ograni¢enom obi-
mu. Sama Komanda Jugoistoka, pored direkine teritorijalne potéinje-

) U toku 28. i 29, 8. 1942, pored vojnoupravnog komandanta Srbije, opSirne
referate podnijeli su Sef Upravnog §taba Harald Turner, komandant SS-a i policije
August Majsner, a zatim i predsjednik vlade Milan Nedié¢. AVII, NA, Mikroteka,
T—501, R—248/572—93,

1) Dr Edmund von Glaise und Horstenau, general-major njemadke kopnene volj-
ske, avgusta 1944. godine smijenjen i povu¢en iz Jugoslavije. Proglasen ratnim zlo-
¢inecem, izvrsio samoubistvo 20. jula 1946. g. u amerid¢kom zarobljeniStvu,

%) Primljeni su 23. 9. 1942, u Glavnom stanu »Wehrwolf« u Vinici, A. Hillgru-
ber, Kriegstagebuch des Oberkommandos der Wermacht, Band II, Bernard und
Graefe, Frankfurt am Main 1963, str. 758 i 1432.

% Rudelf Liiters, Gemeral der Infanterie, proglasen ratnim zlofineem, wumro
1946. g. u sovjetskom zarobljenidtvu.

") Paul Bader, General der Artiller'e, osuden kao ratni zloc¢inac.

% August Maysner, SS Gouppentithrer, kao ratni zlo¢inac izruden Jugoslaviji
I 22, 12, 1946, godine osuden na smrt vjelanjem. AVII, NA, k. 27. br. reg. 2/5.

nosti vchovnom komandantu njemackih oruzanih snaga (Oberbefehlsha-
ber der Wermacht) u operativno-taktickom pogledu bila je Vrhovnoj ko-
mandi potéinjena posredstvom komande Juga, tj. Komande njemackih
snaga na Sredozemlju, koju ulogu je vrsila Komanda 2. vazduhoplovne
flote, feldmarsala Alberta Keselringa sa $tabom u Rimu. U mnogim, na-
rodito organizaciono-personalnim pitanjima, Komanda Jugoistoka bila
je ipak vezana za Komandu kopnene vojske (Oberkommando des He-
eres).

Njemacki okupacioni aparat u Jugoslaviji krajem 1942. godine na-
lazio se u fazi reorganizacije i dogradnje u vezi sa predstoje¢im velikim
bitkama za uni$tenje Narodnooslobodilacke vojske Jugoslavije. Defini-
tivnu fizionomiju dobide tek Hitlerovom Direktivom br. 47 od 28. de-
cembra 1942, godine o odbrani Balkana i regulisanju komandovanja na
jugoistoku Evrope. Neke ustanove, u prvom redu civilnog i diplomatskog
karaktera, zadrzane su, medutim, u prvobitnom obliku, ali se i njima do-
nekle promijenio sadrzaj rada ili su im pro$irene nadleznosti, dok je po-
vecanje obima poslova bilo opste.

U meduvremenu u vrhovnom njema¢kom komandovanju doslo je
do dalje koncentracije vlasti u Hitlerovim rukama.’) Hitler, koji je jo$
od 24. decembra 1941. godine pored funkcije kancelara Tredeg Rajha, tj.
Sefa drzave, $efa nacisti¢ke partije i vrhovnog komandanta oruzanih sna-
ga Tredeg Rajha preuzeo i duZnost komandanta kopnene vojske zamije-
nio je dotadasnji sistem komandovanja posredstvom Vrhovne komande
(Oberkommando der Wehrmacht), direktnim komandovanjem putem
operativnih odjeljenja komandi vidova. Tako je, formalno ostavljajudi
sve po starom, Operativnha uprava vrhovne komande oruZanih snaga
praktiéno svedena na Hitlerov li¢ni vojni $tab (Wehrmachts fiihrungs-
stab). Ova odjeljenja, dijelom odranije izdvojena iz svojih komandi, gru-
pisana su u Hitlerovom Glavnom stanu (u »Vuéjoj jami« »Wolfsschan-
ze« u $§umi Gerlic — Gorlitz, kod Rastenburga), prateci Hitlera i pri nje-
govom povremenom boravku u skloni$tima Glavnog stana »Wehrwolf«
u Vinici u Ukrajini. Njihove komande. kao i Vrhovna komanda oruZanih
snaga 1 Komanda mornarice ostale su, medutim, u Berlinu. Komandova-
nje kopnenom vojskom u to vrijeme podijeljeno je tako $to je Komanda
kopnene vojske rukovodila operacijama samo na sovjetskom frontu, dok
su ostala ratidta u Evropi i sjevernoj Africi prepustena Vrhovnoj homan-
di,'*) ¢ija organizaciona $ema je prikazana na strani 179.

Borba protiv partizana na okupiranim podruéjima, van voji$nih pro-
storija, bila je jo$ odranije stavljena u nadleZnost rajhsfirera SS i sefa
njemacke policije Hajnriha Himlera, ali mu je jo$ dugo osporavana, tako
da je Himler') i 1943. godine morao viSe puta, s pozivom na Hitlerova
ponovna naredenja naglasavati da je to njegova iskljudiva nadleZnost.!?)

9 Njemadka skupdtina (Rajhstag) je 26. aprila 1942, izglasala Zakon o odstra-
njivanju i posljednjih ogranifenja u oblasti zakonodavne, izvrine i sudske wvlasti
Hitlera, koji mu je omoguéavao da sam mijenja sve zakone, a da se o tome mne
diskutuje u Rajhstagu. Guderijan, Vojni memoari, Vojno delo, Beograd 1961, str.
313.

10y W, Warlimont, Im Hauptqguarbier der deutschen Wehrmacht 1939—45, Ber-
nard u, Graefe, Frankfurt am Main 1962, s. 187—193, 230, 275.

1y AVII, NA, Mikroteka, T—175, R—140/2668212.

12) AVII, NA, Mikroteka, T—175, R—81/2601659.

Reorganizacija vojnog obezbjedenja njemackog
okupacionog podru¢ja na Balkanu

Ocjenjujuéi da situacija u Sredozemlju u doglednom vremenu ¢ini
napad na Balkan mogudim,") Hitler je 28. 12. 1942. godine izdao Direk-
tivu broj 47 za odbranu Balkana i njome regulisao njemacko komando-
vanje u jugoisto¢noj Evropi. Uzimajudi u obzir da de taj napad podrZati
razvijeni narodnooslobodilacki pokreti, posebno Narodnooslobodilatka
vojska Jugoslavije, ¢ija je snaga i prostrana slobodna teritorija u zapad-
nom dijelu Balkana dovodila u pitanje moguénost njegove uspje$ne od-
brane, komandantu Jugoistoka stavljeno je u zadatak da uporedo sa pri-
premom obalske odbrane zajedno sa talijanskem 2. armijom »konaé-
no umiri pozadinu i unisti ustanike« — podvukao MK.!1)

Ovom Direktivom je njemacka Komanda Jugoistoka osamostaljena,
ojacana novim jedinicama i podignuta na stepen grupe armija, a koman-
dovanje osovinskim snagama za sluéaj invazije usredsredeno u njenim
rukama za ¢itav Balkan. U pripremnom periodu naredenja za talijanske
jedinice na Balkanu i bugarske, osim Srbije i Trakije, komandant Jugo-
istok)a trebalo je da dostavlja posredstvom njemacke Vrhovne koman-
de.’s

U Jugoslaviji, komandantu Jugoistoka, ujedno komandantu njemac-
ke Grupe armija »E« general-pukovniku Leru potéinjene su sve njemacke
jedinice sva tri vida oruZanih snaga i okupacione ustanove na njemac-
kom okupacionom podrucju, izuzev Slovenije. Njema&ke jedinice i usta-
nove na teritoriji Slovenije bile su, medutim, potéinjene centralnim or-
ganima Treéeg Rajha preko odgovarajucih nadlestava i komandi ¢ija su
sjedista bila uglavnom na teritoriji Austrije. Tako su vojne jedinice pot-
¢injene njemackom 18. vojnom okrugu u Zalcburgu (Salzburg), organi
civilne uprave vladama Stajerske i Koruske u Gracu i Celovcu, SS for-
macije nadodsjeku »Alpenland« u Zalcburgu itd.

13) § obzirom ma to da mneki zapadnonjemadcki istoricari, uglavnom oslanjajuci
se ma izjave tada$njeg madelnika Odjeljenja marodne odbrane u Operativinoj uprawvi
njemacke Vrhovne komande, Varlimonta, zabludu njemafke Vrhovne komande o
tome da ée zapadni saveznici po likvidaciji osovinskih snaga u sjevermoj Africi
jzvrSiti mapad upravo ma Balkan pripisuju Hitlerovoj »intuiciji«, i da su izmjene
u sistemu i rezimu okupacije, te sistemu komandovanja okupacionim snagama i
njihovoj ja¢ini vrSene uglavnom ma bazi takve procjene ovdje je potrebno ukazati
da je taj zakljufak, formulisan u Vrhovnoj komandi 7. decembra 1942. godine, u
prvom redu rezultat sagledavanja slabosti vlastitih pozicija na Balkanu, a marocito
antiosovinskog drzanja stanovniStva i stepena razvoja tamosnjih ustani¢kih pokre-
ta, ¢ime se povefavao njegov strategijski znacaj. Mjere operativnog maskiranja da-
ljih savezni®kih namjera, koje su uslijedile uglavnom poslije sastanka u Kazablanki
samo su utvrdivale njemacko komandovanje u tom ubjedenju, do koga su kao §to
se iz dokumenata vidi mezawvisno dosle pored Vrhovne komande i njemacka obavje-
Stajna sluzba i §to je marodito vaZno njemadlka Komanda Jugoistoka, koja je upravo
toga dana izdala maredenje o pooltravanju borbe protiv ustanika u zZimu 1942/43. g.
Vidi: A. Hilgruber, Kriegstagebuch des Oberkommandos der Wehrmacht, Bemnard
u. Grafe, Frankfurt am Main 1963. Band II, s. 1093; W. Warlimont, n. d. s. 293—4;
Zapisnik sa Stabne konferencije u Komandi Jugoistoka 7. 12. 1942, g.

1) W. Hubatsch, Hitlers Weisungen fir die Kriegsfiihrung 1939—1945, Bernard
und Graefe, Frankfurt am Main 1962. s. 209—214.

15) Andreas Hilgruber, Kriegstagebuch des Oberkemmandos der Wehrmacht,
Bernard u. Graefe, Frankfurt am Main 1963, Band II, s. 1157—1158,

Racdunajudi ovdje i sve njemacke jedinice u Sloveniji, bez obzira na
to kojoj instanci su bile neposredno potéinjene, na osnovu prethodnih i
nepotpunih procjena dolazimo do zakljucka da je na prelazu 1942. u
1943. godinu u Jugoslaviji bilo priblizno 150.000 pripadnika njemackih
oruzanih snaga i drugih civilnih ustanova. Vidi pregled na str. 201..

Ne upus$tajudi se u sistem komandovanja njemackim jedinicama u
cjelini i ostavljajudi za sada po strani prerogative njihove zakonodavne,
sudske i izvrine vlasti, te trupnu i teritorijalnu nadleznost u odnosu na
pripadnike njemackih oruzanih snaga svih vidova, te civilnih i poluvoj-
nih organizacija, zadrZacemo se prvo na mehanizmu operativno-takticke
nadleznosti.

U operativno-taktickom pogledu jugoslovensko ratiste ostalo Je u
neposrednoj nadleZnosti Vrhovne komande oruzanih snaga.

Linija komandovanja od nje isla je u dva kanala — preko koman-
danta rezervne vojske za slovenacki dio Koruske, Gorenjsku i Stajersku
na njemacki 18. vojni okrug sa sjediStem u Zalcburgu i preko koman-
danta Jugoistoka za ostali dio njemackog okupacionog podrucja, koje,
kao §to je poznato, takode nije bilo jedinstveno.

Kako je do ovog perioda na osnovu svoga poloZaja i Hitlerovih ovla-
S¢enja za borbu protiv partizana, SS i policija dostigla znadaj i snagu
vida oruzanih snaga, to ovdje imamo jo$ jednu komandnu liniju koja od
Hitlera kao vrhovnog komandanta oruzanih snaga Treéeg Rajha ide pre-
ko rajhsfirera SS i $efa njemacke policije i njegovog komandnog $taba,
a kasnije i specijalnog $taba za borbu protiv partizana na komandante
SS-a i policije u pojedinim jugoslovenskim zemljama.!®) A

Zbog toga na pocetku 1943. godine na njemackom okupacionom po-
drué¢ju u Jugoslaviji, koje u tom momentu zahvata povrsinu od 128.000
km? sa priblizno 10,000.000 stanovnika,'”) imamo d{etiri operativna cen-
tra, Cetiri operativne komande za borbu protiv NOP-a, odnosno NOV i
POJ, i to:

1. Njemacki vojnoupravni komandant Srbije ujed-
no komandant njemackih trupa u Srbiji, pod naslovom
komandujuéi general i komandant Srbije (Kommandierenden General
und Befehlshaber Serbien) — general artiljerije Paul Bader — sa $ta-
bom u Beogradu. Pored jedinica organskog sastava 704. posadne .(pje-
sadijske) divizije i aparata vojne uprave u operativno-taktickom pogledu
bili su mu potéinjeni:*"2) jedinice i aparat njemacke policije jac¢ine jed-
nog puka i 5 samostalnih bataljona; 12. oklopna ¢eta za narocitu upotre-
bu sa 14 vodova, 7 landes$icen (Landesschiitzen) bataljona i 11 oklopnih
vozova; Ruski zastitni korpus sastava: 1, 2. i 3. puk i samostalni bata-
ljon Beograd. Projektovani 4. i 5. puk bili su jo§ u formiranju, koje do
sredine 1943. godine nije bilo zavrSeno. Ukupno brojno stanje kretalo se
oko 5.000; Doj¢e mansaft (Deutsche Mannschaft) jadine 7 bataljona,

10) AVII, NA, Mikroteka, NAV—T—175, R—140/2668212 i 16—17.

17) Podatak o broju stanovni$tva ovdje i ma drugim mjestima, iz 1941. godine.

17a) Ukupno brojno stanje aparata i vojnog obezbjedenja pod komandom Voj-
noupravinog komandanta Srbije krajem 1942, odnosno pocetkom 1943. g S. Odié
u saops$tenju na Naunom skupu Prvo zasjedanje AVNOJ-a — odrzano u Bihadéu
4—6. 10. 1966. g. procijenio je ma oko 80.000. SaopStenje je objavljeno u istoime-
nom Zborniku radova u izdanju Muzeja AVNOJ-a i Pounja 1967, str. 83.

Srpska drzavna straZa, formirana u odrede gradske, poljske i grani¢ne
straze — 18.000 vojnika; Srpski dobrovoljacki korpus ja¢ine 4 bataljona
sa izvjesnim brojem jo$ nerasformiranih legalizovanih ¢etnic¢kih odreda
Draze Mihailovic¢a i preostalim odredima Koste Pecanca, i na kraju bu-
garski 1. okupacioni®®) korpus. Komandno podruéje (okrnjena uza Srbi-
ja i Banat) obuhvatalo je povrsinu od 59.500 km?* sa 4,500.000 stanov-
nika.'?)

2. Njemacki vojnoupravni komandant u Nezavisnoj
Drzavi Hrvatskoj pod nazivom opunomoceni general u NDH (Be-
vollmichtigter General in Kroatien) — general pje$adije dr Edmund fon
Glez-Horstenau — sa $tabom u Zagrebu. Njegova operativno takticka
nadleznost naknadno je svedena na podrucje sjeverno od Save. Do 19.
januara 1943. kao teritorijalnom komandantu bile su mu potéinjene sve
njemacke jedinice u NDH, ¢iju ukupnu snagu u to vrijeme S. Odi¢ cijeni
na 75.000.*2) Pored malobrojnih jedinica organskog sastava (nekoliko
landessicen bataljona i naknadno formirani Vojnoprivredni bataljon »Hr-
vatska«) bili su mu poté¢injeni: Doj¢e mansaft jac¢ine 6 bataljona; jedi-
nice njemackog Staba za osiguranje Zeljeznica u Hrvatskoj, i novodove-
dene rezervne jedinice 17. vojnog okruga od kojih je, uz dovodenje no-
vih formacija do ljeta 1948. formiran 69. rezervni armijski korpus. Ko-
mandno podrué¢je (njemacka okupaciona zona u Nezavisnoj Drzavi Hr-
vatskoj) imalo je povrsinu od 57.000 km?* sa 4,300.000 stanovnika i od
19. januara gotovo simetri¢no podijeljeno sa komandantom njemackih
trupa u NDH. Po okon¢anju operacije »Svarc« (Schwarz) — 23. juna
1943, godine njemacki opunomoceni general osloboden je neposredne
operativno-takticke nadleznosti**) u ¢emu ga je uskoro zamijenio Stab
69. rezervnog armijskog korpusa za narocitu upotrebu potéinjen koman-
dantu njemackih trupa u NDH.*)

3. Komandant njemackih trupa u Nezavisnoj Drza-
vi Hrvatskoj (Befehlshaber der deutschen Truppen in Kroatien) —
general pjesadije Rudolf Liters, sa stabom u Slavonskom Brodu, a po-
tom u Sisku, Banja Luci i Sarajevu. Pored jedinica organskog sastava:
7. SS brdske lovacke dobrovoljacke divizije »Princ Eugen«, 714, 717,
718. i 369. pjesadijske divizije u operativno-taktickom pogledu bila mu
je potéinjena u toku operacije »Vajs-I« (Weiss-I) jedna borbena grupa

18) Termin je, po mom misljenju, iz dva razloga neadekvatan. Prvo, to je ne-
adekvatan prevod njemackih termina »Besatzungskorps« i »Besatzungstrupps« koji
u prvom redu znate posadni korpus, posadne trupe, Iz sudtine zadatka kompusa
koje mu je sviojim smjernicama postavio komandant Jugoistoka upravo to i pro-
izilazi, podto korpus na svojoj teritoriji me vrdi okupaciiju, koja i nije bugarska
nego njemadka, nego zaposjeda odredene garnizome i narocito objektie ma Zeljez-
nitkim prugama u ecilju osiguranja. Drugo, upotrebom m nazivu 1. korpusa ovakvog
termina zamagljuje se uloga druge, kmupnije, bugarske okupacione jedinice, naime,
bugarske 5. armije koja stvarno vri bugarsku okupaciju na znatno vecéoj teritoriji
Makedonije i jugoistoénih djejstava Srbije. Vidi, Smjernice komandanta Jugo-
istoka za upotrebu bugarskih jedinica u okupiranoj Srbiji, AVII, NA, Mikroteka,
T—77, R—B884/5. 633891—93. Detaljan sastav ovog Korpusa na pocéetlku 1943. godine
vidi u navedenom d&lanku S. Odiéa str. 89—94.

1) AVII, NA, Mikrotela, T—78, R—344/6301580—82,

193) § Odié, n. d. str. 84.

20) W. Hubatsch, KTB, Band III, s. 684,

) AVII, NA, Mikroteka, T—78, R—344/6301575—171.

187. rezervne brdske divizije 17. vojnog okruga, a u toku operacije
»Svarce« 1. brdska iz rezerve Grupe armija »E«, glavnina 104. lovacke di-
vizije i dva puka bugarskog 1. posadnog korpusa iz Srbije, te jedan kom-
binovani puk »Brandenburg«. Komandno podruc¢je obuhvatalo je gotovo
isklju¢ivo Bosnu do demarkacione linije.*?)

4, Zamjenik komandanta njemackog 18. vojnog
okru ga — SS-general Ervin Rezener, ujedno komandant SS-nadodsje-
ka »Alpenland« (SS-Oberabschnit »Alpenland«); Komandno podruéje
obuhvatalo je okupirano podru¢je Koruske, Gorenjsku i Stajersku sa
povrsinom od 10.261 km? sa 798.700 stanovnika.

Borba protiv jedinica NOV i POJ na ovom podruéju bila je, dakle,
u rukama njemacke policije koja se sastojala od policijskih pukova (»Al-
penlande«, 14. i 19. zandarmerijskog), osam Zandarmerijskih kapetanija
potéinjenih komandantima Zandarmerije Gorenjske i Stajerske, te jedi-
nicama i ustanovama policije i sluzbe bezbjednosti, s tim $to su i lokalne
grani¢ne jedinice — dijelovi 438. divizije za narocitu upotrebu sa Stabom
u Celovcu, te rezervna vojska i $kolske jedinice jacine 3 puka iz sastava,
u ovoj godini formirane 188. rezervne brdske divizije angaZovane u akci-
jama protiv NOV i POJ. Pored toga, Rezeneru su stajale na raspolaga-
nju formalno samostalne oruzane formacije »Vermansaft« (Wehrmann-
schaft) Stajerskog domovinskog (Steirische Heimatbund) i Gorenjskog
narodnog saveza (Kirntner Volksbund). S obzirom na to da je Rezener
bio u svakom sluc¢aju pretpostavljeni, ovdje je postojalo jedinstvo ko-
mande. Ono je donekle naru$avano samo c¢injenicom $to je policija po-
retka (javne bezbjednosti) u Stajerskoj bila samo indirektno potéinje-
na Rezeneru.

5. Operativno-takti¢ka potéinjenost za vodenje ra-
ta u vazduhu i na moru takode je donekle izmijenjena, ali, ovdje
nije od $ireg interesa. Treba samo naglasiti da je ¢itavo njemacko oku-
paciono podrucje u Jugoslaviji spadalo u cjelini u pogledu protivvazdus-
ne odbrane teritorije i aerodromske sluzbe u nadleZznost 17. vazduhoplov-
ne oblasne komande (Luftgaukommando XVII) sa sjediStem u Beéu,??)
pa su se sva pitanja sadjejstva morala rjesavati preko Komande njemac-
kog vazduhoplovstva (Oberkommando der Luftwaffe) u Berlinu,®) dok
je mornarica na teritoriji Jugoslavije za obezbjedenje plovidbe Dunavom
imala samo nekoliko brodova dunavske flotile (Donauflottille)?2) i sna-
bdjeva¢ku bazu u Beogradu.

Avijacija za podrsku kopnene vojske promjenljivog sastava i jacine
nekoliko avio-grupa Komande njemacke avijacije u Srbiji i Hrvatskoj
(Fliigerfiihrer Serbien-Kroatien) stajala je u pocetku zajedno sa avija-

22) AVII, NA, Mikroteka, NAV—T—78, R—344/5301578—79.

223) Infrastruktura njemackog vazduhoplovstva (Bodenorganisation) obuhvatala
je u to vrijeme aerodrome Brezica, Zagreba, Banja Luke, Sarajeva, Zemuna, Pan-
¢eva, NiSa, Kraljeva i Skoplja, sa potrebnim aerodromskim sluzbama, jedinicama
obezbjedenja, bazama za snabdijevanje i radionicama za opravke letilica; djelimic-
no razvijenu sluzbu javljanja i obavjestavanja, dok je protivvazdusna odbrana
teritorije bila tek u pocetnoj fazi orgamizacije.

) AVII, NA, Mikvoteka, T—78, R—334/6301566—70.

=a) Brodovi »Germot«, »Tronje«, »Alzey«, »Alexandra«. Povremenu ispomo¢
vrila je madarska dunavska flotila. TeziSte obezbjedenja leZalo je ma njemadkoj
policijskoj flotili za za$titu voda Srbije. AVII, NA, Mikroteka, T—501, R—248/509.

cijom NDH pod komandom komandanta avijacije »Vajs«, potcinjenog
komandantu njemackih trupa u Hrvatskoj.**) Po zavrSetku ciklusa ope-
racija »Vajs« u drugoj polovini marta, njemacka avijacija u Srbiji i Hr-
vatskoj pOleBl]Cl‘h’:\ je na dvije komande ali je u toku operacije »Svarce
ponovo angaZovana pod Litersovom komandorn izvrsivéi 1.484 aviopo-
leta.®) Pored toga, u Zagrebu i Zemunu nalazile su se pilotske 3kole, a
u Beogradu vazduhoplovno ucilite veze.

6. Na prikupljanju podataka o narodnooslobodi-
lackom pokretu i njegovim snagama, kao bitnom elementu
komandovanja angazovan je glomazan aparat sve tri njemacke obavje-
Stajne sluzbe, koje su se uz to koristile rezultatima obavjestajnih organa
kolaboracionistickih formacija, kao i rezultatima obavjesStajnih sluzbi,
u okupaciji Jugoslavije angazovanih saveznika.

Obavjestajnom i kontraobavje$tajnom sluzbom na Balkanu rukovo-
dilo je Obavjestajno odjeljenje Komande Jugoistoka. Njegov kontraoba-
vjeStajni odsjek vrsio je obradu svih kontraobavjestajnih pitanja i sve
kontraobavje$tajne ustanove dostavljale su mu obavjestenja neposredno
bez obzira na potcinjenost.

Pored redovne, trupne vojnoobavjestajne sluzbe (Ajns C —
Eins-C)*2) unutar koje je kontraobavjestajna sluzba (Abwehr) pred-
stavljala sektor rada, tajne vojne policije (Geheime Feldpolizei)*") cen-
zure i specijalne jedinice za tehnic¢ko izvidanje sredstvima veze (jedan
vod 4. samostalnog radio-izvidackog odreda njemacke Vrhovne komande
smje$ten u Beogradu, na Dedinju), postojala je mreza teritorijalnih usta-
nova kontraobavjedtajne sluzbe. Centralna ustanova (Abwehrstelle, ASt)
— Solun bila je pretpostavljena odgovaraju¢im ustanovama u Beogradu
i Zagrebu, dok je obrada NOP-a u Sloveniji spadala u nadleznost ASt-a
Be¢ 1 njemu potcinjenim ustanovama u Gracu i Celovcu,

ASt Beograd imao je ispostave u: Boru, Cacku, Donjem i Gornjem
Milanovcu, Koviljadi, Kragujevcu, Kosovskoj Mitrovici, Kruseveu, Les-
kovcu, Loznici, Ljuboviji, Negotinu, Ni$u, Novom Pazaru, Panc¢evu, Po-
dujevu, Pozarevcu, Raskoj, Sjenici, Smederevu, Sapcu, UZicu (Titovo
Uzice), Valjevu, Vrscu Zajec¢aru, Petrovgradu (Zren;amnu) i van svoje
teritorije u Debru, Prlzrenu Tetovu, Kumanovu i OrSavi.2t)

Ispostave (Aussenstelle) ASt-a Zagreb bile su u Banja Luci, SI. Bro-
du, Jajcu i Sunji, dok su one u Sarajevu i Zemunu bile nesto jace posjed-
nute i nosile drugaéiji naziv (Nebenstelle) sa istim zna¢enjem,*”) na nje-

2y Zbornik dokumenata i podataka o narodnooslobodilackom ratu jugosloven-
skih naroda, Vojnoistorijski institut, Beograd (Zbornik...), tom IV, knjiga 9, doku-
menat 213—216; AVII, NA, Mikroteka, T—78, R—344/6301578—79.

%) Zbornik ..., tom IV, knj. 9, dok. 213; knj. 11, dok. 290; W, Hubatsch, KTB,
Band IIT, s. 695.

»a) Raspolagala je odgovarajudim wodjeljenjima u 3Stabovima korpusa i wviSim
odsjecima u divizijama, pukovima i svim okupacionim wustanovama, te izvidackim
bataljonima u korpusima i divizijama, ¢etama u pukovima i vodovima po bata-
ljonima.

23b) Grupe tajne vojne pclicije (Geheime Feldpolizei — GFP), 20. u Beogradu
i 9. u Zagrebu. Pod kontrolom ove policije nalazile su se fjedinice patrolne sluzbe
za nadzor putnictkog saobracaja ma magistralnim prugama i cete za prikupljanje
i kontrolu vojnika na odsustvu.

¥%) S. Odic, n. d. str. 98.

27) AVII, NA, k. 324, br. reg. 26/I

mackom okupacionom podruéju u NDH i u Karloveu, Drni$u, Crikveni-
ci, Bos. Petrovcu, Mostaru i Podgorici (Titograd), na talijanskom oku-
pacionom podru¢ju u Jugoslaviji.*) Svaka od ovih ispostava raspolagala
je $irom mrezom obavjestajnih punktova (Meldekopf) rasporedenih po
manjim mjestima. Tako su, na primjer, u to vrijeme postojali Abverovi
obavje$tajni punktovi u: Tuzli, Visegradu, Livnu i Dubrovniku, a Nest
u Sarajevu imao je u gradu i dva gradska biroa (Stadtbiiro).

Uz ova dva stacionirana obavje$tajna centra Abver je u Jugoslaviji
tada imao i 187. operativni izvidacki centar (Frontleitstelle — 187) u
Beogradu sa nekoliko izvidac¢kih trupova (Frontaufklarungstrupp —
FAT) i po jednom cetom 804. puka »Brandenburg« u Srbiji i NDH za iz-
vrienje specijalnih obavjeStajnih, izvidackih i diverzantskih zadataka.
Neposredno pred pocetak bitke na Sutjesci u Jugoslaviju su dosla dva
bataljona divizije »Brandenburg« sa $tabom njenog 4. odnosno 804. pu-
ka.2®)

7. Sadjejstvo i komandovanje savezni¢kim i kola-
boracionisti¢kim formacijama vrieno je preko mreze Stabo-
va i oficira za vezu. U kolaboracionistickim jedinicama ovi §tabovi imali
su ulogu inspektora koji su stvarno komandovali tim jedinicama, a ofi-
ciri za vezu spu$tani su i do nizih takti¢kih jedinica. Stabovi za vezu sa
talijanskim jedinicama sada su prvi put formirani kao stalni organi pri
¢emu se imalo u vidu usredsredivanje cjelokupnog komandovanja na
Balkanu u rukama komandanta Grupe armija »E«.")

Sa 18. vojnim okrugom (Wehrkreis), odnosno njemackim koman-
dantom SS-a i policije u Sloveniji nije uspostavljen kontakt preko ofi-
cira za vezu, ali je predvidena periodi¢na izmjena obavjestajnih izvje-
Staja.

Sigurnost komandovanja, uprkos sloZenosti njegovog sistema, veli-

kom broju paralelnih nadleznosti i veli¢ini prostora koji je trebalo obez-
bjedivati, ostvarivana je angazovanjem velikog broja jedinica veze, po-
kretnih i stacioniranih vodova, Ceta, bataljona i odreda, koristeéi se uz
to redovnim postanskim saobradajem u kome je bilo zaposleno oko
10.000 sluzbenika.
' Uprkos znatnim tehnickim moguénostima (jedinice veze okupacio-
nih trupa su bile opremljene i teleprinterima) potrebe komandovanja i
izvjeStavanja ipak nisu moegle biti potpuno zadovoljene. Mnoge jedinice
su bile u razvoju, pa je bilo potrebno dosta vremena za uvjezbavanje po-
%) M. Migskov, Neprijateljske obavjestajno-bezbjednosne pripreme i pracenje
operacija (»Vajs« i »Svarc«, saopstenje na Nauénom skupu »Neretva — Sutjeska
1943«, odrZzanom u Sarajevu 27. 6—2. 7. 1968. godine.

) AVII, NA, Mikroteka, NAV—T—501, R—251/009.

30) Za vezu sa talijanskim jedinicama ma tfemitoriji Jugoslavije obrazovani su:
’ —. Njemadki $tab za vezu pri talijanskoj 2. armiji u SuSalmu i potéinjen mnje-
mackom opunomoéenom generalu u NDH;

— Njemacki §tab za vezu pri talijanskoj 9. armiji u Tirani, istovremeno i Stab
za vezu sa talijanskim 4. armijskim korpusom (Komandom trupa Crne Gore).

Od ranije su postojali Njemadki Stab za vezu pri bugarskom 1. okupacionom
korpusu  sa mrefom oficira za vemu; Njemacki inspektorat pri Ruskom zadtitnom
. korvpusu; Njemacki $tab za wezu pri Srpskom dobrovoljatkom korpusu; Njemadka
inspekeija pri Glavnom stoZeru domobranstva sa Stabovima za vezu i njematkim
nastavnim. bataljonima pri brdskim i lovaékim brigadama.

sada raznih centrala, jer je jo$ uvijek nepotpunc automatizovana tehni-
ka zahtijevala visok stepen uvjezbanosti i rutine.

Visok stepen centralizacije, koji se ogleda u ¢injenici da je Vrhovnu
komandu, u kojoj je najéeice odlucivao licno Hitler u svojstvu vrhovnog
komandanta oruzanih snaga, trebalo izvjedtavati i o beznacajnim deta-
ljima, onemogucavao je brzo reagovanje u vrlo promjenljivoj situaciji
kakva je bila na jugoslovenskom ratistu uopste, a posebno u prvoj polo-
vini 1943. godine. Upotreba snaga jacine puka zahtijevala je saglasnost
komandanta Jugoistoka, a divizije Vrhovne komande oruZanih snaga, $to
je Cesto za planiranje i dobijanje saglasnosti nadleznog komandanta od-
nosilo toliko vremena da je planirana akcija izvodena uprazno ili u naj-
manju ruku u izmijenjenoj situaciji. Ovo se, medutim, ne odnosi na ko-
mandovanje u toku jedne ve¢ zapocete operacije.

Izmjene u okupacionoj upravi i stanje civilnog okupacionog
aparata na pocetku 1943. godine

Izmjene u civilnom okupacionom aparatu i okupacionoj politici na
pocetku 1943. godine takode su rezultat za Njemacku nepovoljnog raz-
voja situacije u Jugoslaviji u drugoj polovini 1942. godine. Njemacki ne-
uspjesi u velikim ofanzivnim operacijama u prvoj polovini 1943, godine
i strah od saveznickog iskrcavanja na Balkanu doprinijeli su da one bu-
du radikalnije nego $to su zamisljene u planovima razradenim krajem
1942. godine. Totalna mobilizacija stanovni$tva u Rajhu takode je do-
prinijela radikalizaciji mjera preduzimanih u okupiranim zemljama.*)

Opsta atmosfera nepovjerenja u neposrednoj Hitlerovoj okolini do-
prinijela je da te izmjene, pored naroda okupiranih podruéja, vrlo ostro
pogode i njegove lojalne saradnike. Tako su preduzete mjere ne samo za
razoruzanje dijela cetnika Draze Mihailovica nego isto tako za ogranice-
nje »suvereniteta« Paveliceve NDH, a umjesto planiranog prosirenja, iz-
vréeno je dalje ogranicenje »autonomije« Nediceve Srbije. Nepovoljna
situacija na Balkanu i posebno situacija u Jugoslaviji, koja je u Nezavi-
snoj Drzavi Hrvatskoj bila »dalje nego ikad od stabilizacije«®*), a u Sr-
biji »potistena i iS¢ekujuca«®) i izostajanje ocekivanog rezultata prve
faze ciklusa operacija »Vajs«*) natjerala je njemacko vrhovno koman-
dovanje na preduzimanje novih mjera u cilju ubrzanja predvidenih pro-
grama i na dalje izmjene u sistemu okupacije, od kojih su neke veé bile
u toku, kao: reorganizacija domobranstva i dalje formiranje legionar-
skih divizija, te formiranje jedne SS legionarske divizije3®) preformira-

#) Mobilizacija je obuhvatala musko stanovni$tvo od 16—65 godina, a Zene od
17—45. Dekret o tome izdao je Hitler 28. 1. 1943. Sasen, Istorija drugog svjetskog
rata, Vajno delo, Beograd 1955, str. 269.

82) AVII, NA, Mikroteka, T—171, R—6/448760—617.

) AVII, NA, Mikroteka, T—501, R—249/27—31.

31) W, Hubatsch, KTB, Band III, str. 168.

#a) U svom »privatno-sluZbenome« pismu pukovniku Suhardtu (Schuhardt) na
sluzbi m Generalstabu komande kopnene vojske, od 26. maja 1943. godirne, general
Glez—Horstenau o tome, izmedu ostalog, kaZe: »Poslije prodirenja nadleznosti mje-
madkog opunomoéenog generala u NDH, Vrhovna komanda oruzanih snaga je na
Bozi¢ 1942. godine veoma precizno propisala odbrambeni program. (Misli se na

nje njemackih pozadinskih divizija u lovacke za Sto je Komanda kopne-
ne vojske dala novih 30.000 vojnika i odgovarajuci broj podoficira i ofi-
cira; pro$irenje okupacionog podruc¢ja na racun Italije i prosirenje vo-
jisne prostorije na ¢itavu njemacku okupacionu zonu u Nezavisnoj Dr-
7avi Hrvatskoj. U martu 1943. godine Hitler je suspendovao od strane
njemacke Vrhovne komande ve¢ odobreni zakon o opstinskoj samoupra-
vi u Srbiji, dok je i sama Vrhovna komanda projektovani drzavni ustav
Srbije ocijenila kao preuranjen. Sa stanovista okupacionog statusa
zahvadenih teritorija ipak je najznacajnije i sa najdalekoseznijim poslje-
dicama uvodenje njemacke policije u NDH i jacanje njenih ingerencija
u vodenju oruzane borbe protiv narodnooslobodilackog pokreta Jugo-
slavije.

Dalje izmjene u okupacionoj upravi sastojale su se u jacanju apa-
rata svih njemackih, u Jugoslaviji angazovanih, ustanova.

Stanje tog aparata na pocetku 1943. godine, razli¢ito po stepenu an-
gazovanja u pojedinim dijelovima njemackog okupacionog podrucja, naj-
lak$e é¢emo sagledati ako ga grupiSemo prema odgovarajuéim vladinim
resorima, ¢ije je ispostave predstavljao ili kojima je prvenstveno bio

program reorganiizacije oruzanih snaga NDH i pojacano ukljuc¢ivanje obveznika
u oruzane snage Treceg Rajha — primj. MK). Otada su po novoj formaciji obra-
zovane, prije svega dvije legionarske divizije od ljudstva obufenog u Delershajmu
(D6llersheim), ¢iji su vojnici Hrvati pod komandom gotovo iskljuéivo njemadkih
oficira, i koje ¢ine sastavni dio njemackih oruzanih snaga. Twisto Sezdeset deveta
piesadijska diwvizija se, veé u borbama vodenim na samom pocetku godine u Bo-
sni, pokazala da kao cjelina ne moZe u potpunosti izdrzati ispit. Tmisto sedamdeset
trecéa divizija tek Sto je ubac¢ena ma teritoriju sjeverozapadno od Mostara. Od dalje
predvidene 4 lovatke brnigade (ranije je bilo formirano 5 bwrdskih brigada od po
4 bataljona ali nisu bile ni naoruzane ni opremiljene u sada namjeravanom smislu
(primj. MK), svaka jatine od po 6 bataljona, koje treba da budu disto hrvatske
jedinice, ali njemac¢ki naoruzame i opremijene, te formirane u jadem mnaslonu na
njemadke jedinice (8to je praktiéno znadilo da brigada bude potéinjena jednoj nje-
madkoj diviziji, da ima jedan mnjemacki nastavni bataljon i njemadki Stab za vezu,
koji bi u praksi rukovodio brigadom — primj. MK), dvije su veé¢ popunjene sa oko
90%6, a pocelo se i sa formiranjem druge dwije. Od onih koje smo prve pomenuli
jedna je ucestvovala u borbi, pri éemu je u stvari veé dozivjela dvije panike. Na
isti na¢in treba da se, uz njemadku pomoé, formiraju 4 brdske brigade — svaka
po 6 bataljona (uglavnom od ranije postojeéih pet — primj. MK)., Od prije ¢etiri
nedjelje se, osim toga, radi na formiranju jedne dobrovoljacke SS divizije. Ona
je prvobitno trebalo da se sastoji poglavito od Muslimana, sada u njoj ima i kato-
lika Hrvata. Njena jac¢ina treba da bude oko 30.000 ljudi. (Uprkos prosirenju mo-
bilizacije Muslimana i ma SandZak, te ukljuc¢ivanju jednog bataljona Albanaca iz
rejona Kos. Mitrovice — taj broj mnije, raéunajuéi i pomenuti procenat Hrvata i
njemadcko kadrovsko i specijalisticko jezgro od oko 5.000 sa tumac¢ima — Folksdoj-
¢erima, mikada dostignut — primj. MK) ... Jedna specijalna brigada za osiguranje
zeljeznice, sastavljena od 3 njemacka teritomijalna bataljona i 12.000 Hrvata, sluzi
za zaStitu majvaimijih sacbrac¢ajnih linija... Veoma napregnuto stanje mobilisanja
rezervnog sastava nece tako lako omoguditi da se ostvari formiranje 3 legionarske
divizije, kao i da se formira i 6 teritorijalnih brigada (za osiguranje), koje su pla-
nirane pored svih mabrojanih snaga... Protivmi¢ku propagandu, koja je odmah za-
pocela protiv vrbovanja za SS-jedinice (pored 13. SS divizije radilo se i o formi-
ranju SS-policije o kojoj ¢e kasnije biti rijedi — primj. MK), mogla su da savla-
daju samo materijalna zamamljivanja (izjednatenje u platama i snabdijevanje u
Rajhu). Prijavilo se njih dosta, ali kada je trebalo da dode do stupanja u jedinice,
onda se pojavilo samo malo njih. KoStalo je mnogo truda da se vrbovanjem za
popunu na dobrovoljnoj osnovi ispuni barem jedan vedi dio Zelja SS-jedinica...«
AVII, NA, Mikroteka, T—3501, R—264/518—530,

odgovoran za svoju djelatnost. To se na zalost u svim slucajevima nece
mocdi jasno razgraniciti s obzirom na izukrstanost kompentencija koja
je vladala u administraciji Trecdeg Rajha.

1 i
| SR AR e

Organi Ministarstva unutrasnjih poslova

Totalitarnost i firer-princip su osnovne karakteristike nacistickog si-
stema vlasti, u kome ki¢mu sistema u manjoj mjeri ¢ine ti fireri nego
drzavna tajna politicka policija (Geheime Staatspolizei) infiltrirana u
sve organe drzavnog aparata i sve pore drustvenog i privrednog Zzivota,
obezbjedujudi na taj nac¢in bezuslovnu vlast vrhovnom fireru.*) S obzi-
rom na to u ovom radu ograni¢i¢emo se na dvije vrste organa ovog Mini-
starstva: civilnu upravu u dijelovima okupirane Slovenije pripremanim
za aneksiju Trecem Rajhu i operativne grupe policije i sluzbe bezbjedno-
sti koje su djejstvovale u tijesnoj sprezi sa organima SS-a i za izvrSava-
nje borbenih i egzekutivnih zadataka koristile se aparatom i jedinicama
policije pokreta.

1) Za koordinaciju i op$te rukovodenje »civilnom upravome« orga-
nizovanom na dijelu slovenacke teritorije u Ministarstvu untrasnjih po-
slova Treceg Rajha postojao je poseban referat (Zentralstelle im Reichs-
ministerium des Innern fiir die besetzten Siidostgebiete). Za neposre-
dan nadzor nad provodenjem uprave u Mariboru, odnosno Bledu, Mini-
starstvo je imalo delegirane posebne savjetnike. Inace, okupacionu upra-
vu u svim dijelovima, koji su svojevremeno jo$ 1941. godine bili predvi-
deni za prikljucenje Trecem Rajhu vr$ili su gaulajteri NSDAP susjednih
austrijskih pokrajina Stajerske i Koruske, koji su istovremeno vrsili
funkeciju namjesnika (Reichsstatthalter) odgovarajucih pokrajina u svoj-
stvu Sefova civilne uprave u okupiranim krajevima juZne Koruske i
Kranjske, odnosno donje Stajerske. S obzirom na d¢injenicu da je, i u
1941. godini vi$e puta odlagana aneksija ovih krajeva, poletkom 1942.
godine na duZe vrijeme skinuta s dnevnog reda, ovdje se ustalio prelazni
okupacioni rezim unutar koga su vazile mnoge odredbe njemackog zako-
nodavstva, ali sa znatnim ogranicenjima pozitivnih zakonskih odredaba.

Ustanovama Sefa civilne uprave u Mariboru za Stajersku (Chef der
Zivilverwaltung in Untersteiermark) i na Bledu za Gorenjsku (Chef der
Zivilwervaltung in Oberkrain) rukovodili su njihovi zastupnici, dok su
se oni sami nalazili u sjedistima svojih pokrajina u Gracu, odnosno Ce-
loveu. Veé u 1942. godini &etiri koruske opstine Meza, Prevalje, Crna i
Gustanj bile su priklju¢ene srezu Velikovec (Volkermarkt), a peta —
Dravograd — srezu Volfsberg (Wolfsberg) i na taj nadéin izdvojene iz op-
$te nadleznosti njemackih okupacionih ustanova u Gorenjskoj.)

#5) U uvodu Uredbe o objedinjavanju svih policijiskih sluZzbi u Treéem Rajhu
od 17. juna 1934. godine, izmedu ostalog, stoji da je zadatak policije »da izvriava
volju jednog poglavara« i »Da bi postigla taj cilj, policija treba da bude svemoc-
na«, Citirano prema Z. Delariu, Historija Gestapoa, Epoha, Zagreb 1966. str. 198.

#8) Verordnung tiiber die Fithmung der Verwaltung in Uterdrauburg und Mies-
stal, von 9. 1. 1942, Der Chef der Ziverilverwaltung in den besetzene Gebieten
Kirnten und Krain, AVII, NA, k, 51, br. reg. 1/1.

U ovo vrijeme u Lorenjskoj su kao nizi organi civilne uprave djelo-
vala tri okruzna nacelstva (Landrat)®) u Radovljici, Kranju i Kamniku,
a u Stajerskoj Sest: Mariboru (Maribor — grad i Maribor — sela), Celju,
Ptuju, Ljutomeru, Brezicama i Trbovlju, te oko 290 ops$tinskih uprava®)
(Gemeindeamt) na ¢ijem Celu su se nalazili nacelnici. U aparatu civilne
uprave u ove dvije okupirane pokrajine u prvoj polovini 1943. godine
nije bilo bitnih promjena.

2) Inspektorati policije i sluzbe bezbjednosti Treceg Rajha (Einsatz-
gruppe der Sichereheitspolizei und der Sichereheitsdienst — EG Sipo u
SD) kao organi Glavne uprave bezbjednosti Treceg Rajha (Reichssicher-
heitshauptamt — RSHA) obavljale su poslove iz njene nadleznosti u po-
jedinim okupiranim zemljama Evrope. Zavisno od veli¢ine zemlje, tih
grupa je moglo biti i viSe, ali je u svakom slu¢aju jedna grupa obuhva-
tala najmanje jednu vedu cjelovitu administrativnu ili nacionalnu jedi-
nicu. Po nadleznosti i rangu one su odgovarale inspektoratima policije i
sluzbe bezbjednosti u Rajhu i brojale su do 2.000 sluzbenika, policajaca
i SS-vojnika. Organizaciona struktura je slitna Glavnoj upravi bezbjed-
nosti, a njeno jezgro predstavljac je IV odsjek — Gestapo.

Do prve polovine 1943. godine u Jugoslaviji su bile dvije grupe. Jed-
na, koja je jo$ 1941. godine dosla u zemlju pod imenom EG Sipo u SD
»Jugoslawien« i u ovo vrijeme (prva polovina 1943.. godine) obuhvatala
je samo Srbiju. Njeno sjediste bilo je u Beogradu, a na njenom ¢elu na-
lazio se SS-pukovnik dr Emanuel Sefer (Emanuel Schifer). Pored 12 is-
postava u Srbiji,**). grupa je imala jedan operativni odred u Sarajevu
(Einzatzkommando Heinrich) koji je upotrebljavao i naziv: »Ispostava
Sarajevo komandanta Sipo i SD Beograd«. (Aussenstelle Sarajevo des
Befehlshabers Sipo und SD Belgrad) sa vrlo razgranatom agenturom.
Zbog sukoba nadleznosti i upornog insistiranja na nepotc¢injavanju poli-
cijskom ataSeu u Zagrebu Sef ove ispostave SS-major Hajnrih (Heinrich)
pocetkom 1943. godine je povucen iz Sarajeva i ustanova potéinjena po-
licijskom ataseu Helmu; (postojao je i po jedan specijalni odred (Son-
derkommando) pri §tabu komandanta njemackih trupa u NDH i upravi
koncentracionih logora Banjica i Sajmiste u Beogradu. Uz to bila je ne-
posredni naredbodavac Specijalnoj policiji Nediceve vlade Srbije.

Policija poretka (Ordnungspolizei) ¢ija je komanda za Srbiju for-
mirana u januaru 1942. godine i koja se sredinom godine pocela terito-
rijalizovati jo$ je bila u fazi reorganizacije, koja je po okoncanju u pr-
vim mjesecima 1943. godine imala Cetiri policijske oblasti (Polizeigebiet)
sa sjedidtima komandi u Nisu (I), Beogradu (II), Kraljevu (IIT) i Sap-
cu (IV), koje se u pocetku nisu poklapale sa teritorijama odgovarajucih
oblasnih vojnoupravnih komandi. U svakom od 14 okruga nalazilo se
sjedi$te policijske komande (Polizeikreistelle) s tim $to je ona u Petrov-
gradu (sada Zrenjanin) bila samostalna. Pokretnu rezervu komandanta

37) Sama administrativna jedinica nosila je naziv Landkreis. AVII, NA, k. 51,
br, reg. 1/1, 242,

3¥) Od toga 207 u Stajerskoj, 77 u Gorenjskoj i 5 u Koruskoj. AVII, NA, k. 51,
br. reg. 1/1, str. 197—198.

) S, Odi¢, Podaci o mjemac¢kim i kvislin§kim oruzanim snagama u Srbiji,
Hrvatskoj i Bosni krajem 1942. g. u Zbomniku radova nau¢nog skupa, Prvo zasje-
danje AVNQJ-a, Biha¢ 4—6. X 1966. str. 95.

policije poretka predstavljao je 5. SS-policijski motorizovani puk. Na
Dunavu i Savi bila je policijska flotila za zaStitu voda Srbije (Wasser-
schutzpolizeiflottille Serbien), a kao posada Zandarmerijskih stanica po-
stepeno je uvodena umjesto srpske drZavne straZe ili paralelno sa njom
pomocna policija (Hilfspolizei) od koje je na pocéetku godine bilo formi-
rano samo 3 bataljona.

Druga grupa policije i sluzbe bezbjednosti nastupala je pod otvore-
nijim nazivom komandant policije i sluzbe bezbjednosti, Bled (Befehl-
shaber der Sicherheitspolizei und der Sicherheitsdienst Veldes), koju
duznost je vrsio inspektor policije i sluzbe bezbjednosti nadodsjeka »Al-
penland« sa sjediftem u Zalcburgu i povremeno na Bledu.

Za Gorenjsku, odnosno Stajersku organima bezbjednosti rukovodili
su odgovarajudi komandanti policije i sluzbe bezbjednosti (Kommande-
ur der Siecherheitspolizei und der Siecherheitsdiensts in Oberkrain, od-
nosno, in Untersteiermark). Prvi je imao §tab na Bledu, a drugi u Mari-
boru. Po srezovima oni su imali ispostave (Aussenstelle i Nebenstelle),
a u op$tinama uporiSta. Njima je, takode, bila pot¢injena carinsko-gra-
ni¢na sluzba, sa nekoliko odsjeka, pododsjeka 1 grani¢nih prelaza duZ
talijansko-njemacke i njemacko-madarske demokracione linije, te »gra-
nice« prema NDH.

Komandant policije poretka (Kommandeur der Ordnungspolizei) u
Gorenjskoj imao je sjediste u Kranju i preko okruZnih Zandarmerijskih
kapetanija komandovao je Zandarmerijom, jedinicama policije poretka i
jedinicama vermansafta. Bio je potcinjen Sefu civilne uprave u Gorenj-
skoj i komandantu SS i policije u 18. vojnom okrugu, odnosno nadod-
sjeku »Alpenland«, ali znatno viSe pod uticajem ovog drugog.

Komandant policije poretka u Stajerskoj imao je sjediSte u Mari-
boru i kao njegov kolega iz Kranja preko okruZnih ?andarmerijskih ka-
petanija komandovao jedinicama policije poretka i vermansafta, ali je
od njega u odnosu na komandanta SS i policije u 18. vojnom okrugu bio
znatno nezavisniji $to je zavisilo od znatno vedeg prestiza gaulajtera Sta-
jerske Iberajtera, koji nije trpio mije$anje u njegove kompetencije.

Operativni odred policije i sluzbe bezbjednosti (Einstzkommando
Sipo u. SD) u Zagrebu, na ¢elu sa SS-potpukovnikom Bajsnerom (Be-
issner), koji je prvobitno bio potéinjen Operativnoj grupi policije i sluz-
be bezbjednosti u Beogradu, u toku prethodne godine bio je osamosta-
ljen i vezan za odgovarajuéi inspektorat u Becu.

Nezavisno od njega u NDH je u sastavu Njemackog poslanstva dje-
lovao policijski ataSe (Hans Helm) sa svojim opunomodenikom u Sara-
jevu (u sastavu konzulata). Medutim, policije poretka u Hrvatskoj i Bo-
sni ni jedinica ni ustanova u ovo vrijeme jo§ nije bilo.

Organi Ministarstva inostranih poslova

S obzirom na status teritorije na kojoj su bili angaZovani i obim
njemackih vojnih i privrednih interesa pocetkom 1943, godine u Jugo-
slaviji angaZovani organi MIP imali su razli¢it stepen ovladéenja u po-
gledu vrienja okupacione vlasti, uprkos ¢&injenici da to u normalnim
okolnostima nikako ne spada u poslove diplomatskih predstavnitava.

Zapravo, samo oni konzulati koji su se nalazili na teritoriji »anekti-
ranoj« Italiji (Ljubljana, Split, Prizren) ogranicavali su se na uobicaje-
nu diplomatsku zastitu njemackih interesa i obavjestajnu sluzbu.

— Generalni konzulat u Skoplju, vezan za Njemacko poslanstvo u
Sofiji i konzulat u Novom Sadu za, Madarskoj »anektiranu«, Backu
obezbjedivali su Beckim ugovorima nametnute obaveze Bugarskoj i
Madarskoj o isporuci Treéem Rajhu ruda iz Makedonije i Zitarica iz Bac-
ke i Baranje.?)

— S obzirom na to da je fasistickoj Italiji jo§ uvijek formalno pri-
znavano pravo politickog uobli¢avanja Nezavisne Drzave Hrvatske, dvo-
godidnja borba za preotimanje talijanskih pozicija u njoj pocela se pri-
voditi kraju. Kako su se mnozili znaci slabljenja ovog njemackog savez-
nika u okviru priprema planova »Konstantin«*') i »Alarich«,*) jacala su
i njemacka nastojanja za puno istiskivanje Italije iz NDH. U prvoj polo-
vini 1943. godine narocito su do$la do izrazaja nastojanja Trec¢eg Rajha da
Italiju istisne iz Bosne i Hercegovine, §to joj je gotovo u cjelini i poslo
za rukom.

Teziste tih nastojanja bilo je koncentrisano u Njemackom poslan-
stvu u Zagrebu, u koje su formalno uklju¢ivane ostale okupacione usta-
nove u NDH i koje se veé¢ bilo razvilo u jednu od glomaznijih njemackih
okupacionih ustanova u Jugoslaviji, vrieéi nadzor nad vladom NDH
uglavnom posredstvom poglavnika, ali i direktno posredstvom pojedi-
nih ministarstava vlade za ¢iji svaki resor u Poslanstvu je postojao po-
seban referat, odnosno atae. Njemacki poslanik Zigfrid Kase (Siegfried
Kasche) za koga se u publicisti¢koj literaturi, a ponekad i u istoriogra-
fiji tvrdi da je bio vedi ustada i od samih njih i Cesto §titio interese NDH
na raéun Treéeg Rajha, u stvari je izvr¥avao direktno Hitlerovo nare-
denje »odrzati NDH nezavisnom pod svaku cijenu«, $to je stvarno zna-
¢ilo sprijeciti Italiju da ostvari Be¢kim i Rimskim ugovorima formalno
joj priznati puni politi¢ki i privredni uticaj.

Pored tri konzulata (u Zagrebu, Sarajevu i Dubrovniku),®®) za Po-
slanstvo su bili vezani ili u njegove organe ugradeni opunomocdenici raz-
nih drugih (nediplomatskih) ministarstava Treceg Rajha, kao Njemacki
institut, opunomocenik rajhslajtera Rozemberga i dr.

Proglasenjem njemacke okupacione zone u NDH juZno od Save, tj.
Bosne voji$nom prostorijom januara 1943. godine i u to vrijeme namet-
nutim ugovorima o preuzimanju domobranstva na njemacko snabdije-
vanje,*) koji su podrazumijevali izvjesno odlaganje placdanja okupacio-
nih tro$kova za izdrzavanje njemackih jedinica u NDH, Poslanstvo je
posebno prosirenjem njemacke okupacione zone na ¢itavu Bosnu i bok-

) AVII, NA, Mikroteka, T—77, R—1294/153.

41) Plan o objedinjavanju komandovanja ma Balkanu u slu¢aju neposredne
opasnosti iskrcavanja saveznika na Balkanu, pri éemu se podrazumijevalo stavlja-
nje svih oruzanih formacija sila Trojnog pakta pod njemadku komandu,

4) Prvobitni maziv plana za djejstva u sludaju ispadanja Italije iz rata.

) U toku 1942, godine wkinuti su konzulati u Bjelovami i Vinkoveima. AVII,
ANDH, k. 77, br. reg. 13/3.

#4) S kraja decembra 1942, godine i od 19, 1. 1943, godine., AVII, NA, Mikro-
teka, T—T77, R. 788/5517478—86.

sitne rudnike oko Mostara do marta 43.42) a zatim i vojiSne prostorije
i na teritoriju NDH sjeverno od Save, jafalo svoje ingerencije kako na
racun Italije, tako i na rac¢un vlade NDH i sve viSe postajalo glavni no-
silac okupacione politike.

Otvoreniju upravnu ulogu imala je Ispostava ministarstva spoljnih
poslova Treceg Rajha u Beogradu,*®) na ¢ijem celu se nalazio jo$ od
1941. godine poslanik Feliks Bencler (Felix Benzler). Vojnoupravnom
komandantu Srbije bio je potéinjen samo teritorijalno i u odnosu na
njega imao je svojstvo savjetnika za spoljne poslove, inade je bio pot-
¢injen Ministarstvu spoljnih poslova.®)

Struktura ove ispostave imala je sve elemente poslanstva, odnosno
ambasade i za sva znadajnija pitanja zemlje odgovarajude referente. U
odnosu na Njemacko poslanstvo u Zagrebu imala je znatno manji apa-
rat po$to su mnoge ustanove koje su u Zagrebu ugradivane u Poslanstvo
ovdje djelovale samostalno ili u sastavu $taba vojnoupravnog komandan-
ta Srbije.

Organi Komesarijata za udvriéenje njemacke narodnosti

Germanizacija nenjemackih naroda i raseljavanje za germanizaciju
nepodobnog stanovni$tva sa teritorija na koje se Tre¢i Rajh namjera-
vao prosiriti bili su takode povjereni Himleru.

U svojstvu komesara Rajha za uévricenje njemacke narodnosti (Re-
ichskommisar fiir die Festigung des Deutshtums) Himler je u Jugosla-
viji za svaku pojedinu oblast imao opunomodenika. Posebnim naredba-
ma oni su bili ovlaséeni da za ispunjavanje svoga zadatka mogu predu-
zimati sve potrebne mjere, »¢ak i one koje nisu zasnovane na vazedim
pravnim propisima«. Protiv takvih odluka nije bilo pravnog lijeka, a re-
dovni put je bio iskljucen.'’) U ovo vrijeme to su bili:

— Opunomodenik komesara za ucvricenje njemacke narodnosti u
Gorenjskoj u licu Sefa civilne uprave u okupiranim oblastima Koruske
i Kranjske, koju duZnost je odranije vrsio gaulajter NSDAP i namjes-
nik Rajha Koruske dr Fridrih Rajner (Fridrich Reiner);

— Opunomodenik komesara Rajha za udvricenje njemacke narod-
nosti u (Donjoj) Stajerskoj u licu Sefa civilne uprave u (Donjoj) Sta-
jerskoj, koju duznost je od pocetka vrio gaulajter NSDAP i namjesnik
Rajha Stajerske dr Zigfrid Iberajter (Siegfrid Uiberreiter).

Za obavljanje poslova iz domena ove oblasti, prvi na Bledu a drugi
u Mariboru, imali su Ustanovu opunomocenika komesara Rajha za u¢vrs-
¢enje njemacke narodnosti (Dientstelle Beauftragten des Reichskommi-
ssars fiir die Festigung deutschen Volkstums in der Untersteiermark,
odnosno, in der besetzene Gebiete Kdarnten und Krain). Bile su to glo-

#“a) Sire o mjemadkcom interesu za rudnike boksita u Bosni i Hercegovini i nji-
hovom posjedanju u proljeée 1943. godine obraduje Zdravko Cvetkovié, Utjecaj me-
kih privrednih ¢€inilaca na borbenu alktivnost neprijateljskih snaga na podoudju
Bosne i Hercegovine u prvoj polovici 1943. godine, saop$tenje ma Simpozijumu
»Neretva—Sutjeska«, odrzanom u Sarajevu 1968. godine.

45) P, Siegler, n. d. str. 151.

16) J. Marjanovi¢, Ustanak i narodnooslobodilacki pokret u Srbiji, Institut dru-
Stvemih nauka, Beograd 1963, str. 29,

47y AVII, NA, k. 51, br. reg. 1/1, str. 134.

mazne ustanove, sa vedim brojem glavnih uprava nadleZnih za gotovo
sve oblasti Zivota i rada ¢&iji su sluzbenici, propisima vazedim za SS i
policiju, obavezani na ¢utanje i ¢uvanje tajni pod ¢im se podrazumijevalo
cjelokupno poslovanje. Ustanove su u okruzima imale ispostave, a u sre-
zovima za ova pitanja bili su ovla&eni sreski nacelnici (Landrat).**)

— Za Srbiju (i Banat) poslove iz nadleznosti komesara Rajha za
uévriéenje njemacke narodnosti obavljao je komandant SS-a i policije
(Hoherer SS und Polizeifithrer) za Srbiju, SS-general Avgust Majsner.
Sustinski sadrZzaj njegovog rada u tom svojstvu bio je mobilizacija pri-
padnika njemacke narodnosti u oruzane snage Treceg Rajha, i to ne
samo iz Srbije nego iz ¢itave jugoistoéne Evrope.')

— Po uspostavljanju ustanove opunomodenika rajhsfirera SS-a i
gefa njemacke policije u Nezavisnoj DrZavi Hrvatskoj, poslovi iz dome-
na Komesarijata za u¢vric¢enje njemacke narodnosti mogli su se i ovdje
otvorenije obavljati, pa su i oni, analogno Srbiji, preneseni na Kamer-
hofera $to se kao i u Srbiji svelo na totalnu mobilizaciju folksdojéera
u jedinice zaStitne policije i SS-a.

Organi Ministarstva finansija

|

Okupacija teritorije Jugoslavije dovela je na njenu teritoriju i or-
gane njemackog Ministarstva finansija, u prvom redu organe novcanih
zavoda i carinske sluzbe.

Placanje na okupiranim teritorijama vrsilo se nov¢anicama Kredit-
1og zavoda Rajha (Reichskreditkasse), koje nisu imale pokrica i ¢&iji je
paritet odredivao okupator, a koli¢inu ovakvih »novéanica« Komanda
kopnene vojske. To je iziskivalo formiranje filijala Drzavne kreditne
blagajne i mjenja¢nica. Cinjenica da je na ovim teritorijama bilo strogo
zabranjeno izdavanje i upotreba njemackih oficijelnih novéanica omo-
gucavalo je da se finasijskim transakcijama vr$i pljacka okupiranih te-
ritorija bez posljedica za stabilnost rajhsmarke.’)

U ovo vrijeme u Becoradu se nalazila centralna filijala Kreditnog
zavoda Rajha, Komesarijat srpske drzavne banke, a izgleda da su i u
svim vedim novcéanim zavodima Srbije postojali komesari. Novc¢ani za-
vodi u njemackoj okupacionoj zoni u Sloveniji bili su ve¢ poodavno u
njemackim rukama.

Grani¢na carinska sluzba u Srbiji sastavljena od stru¢nog jezgra ca-
rinskih sluzbenika iz Rajha, koje je pored komandnih zauzimalo i polo-
zaje u administraciji i zna¢ajnog broja folksdojcera, angaZovanih u pr-
vom redu zbog znanja jezika, bila je ugradena u Srpsku grani¢nu strazu.

Pored uprave carinske sluzbe potcinjene Upravnom odjeljenju Voj-
noupravnog komandanta Srbije, sluzba je imala 12 sreskih komesarijata
u Beogradu, Petrovgradu (Zrenjaninu), Novom KneZevcu, Velikoj Kikin-
di, Jasa Tomidéu, Vricu, Kladovu, Zajecaru, Leskovcu, Kosovskoj Mitro-
vici, Uzicu i Sapcu sa ukupno 78 ispostava, odnosno carinarnica. Ukupno

) AVIL, NA, k. 35A, br. reg. 2/1, 25/1 i 16/2a; k. 51, br. reg. 1/1.

M) SS divizija »Princ Eugen<«, koju je on po svom dolasku stvorio bila je sastav-
ljiena od Folksdojéera ne samo iz Banata i Srbije nego i iz Backe, Srema i Slavo-
nije kap i iz rumunskog Banata.

30) Zbornik ..., tom II, knjiga 2, str. 480—493.

13 — Prilozi 193



brojno stanje ovog aparata bilo je oko 1.750 ljudi, od ¢ega 550 carinskih
sluzbenika i funkcionera iz Rajha i 1.200 folksdojéera.’t)

Grani¢na carinska sluzba u Sloveniji, takode ugradena u grani¢nu
strazu, morala je imati 7 sreskih komesarijata posto je toliko bilo gra-
ni¢nih administrativnih sektora (Radovljica, Kralj, Kamnik, Trbovlje,
Brezice, Celje, Ptuj i Ljutomer) i tridesetak carinarnica.

Iako takvih podataka nemam i za Srbiju, treba pretpostaviti da su
u svakom od ovih petnaestak komesarijata bili ugradeni i odgovarajudi
organi Gestapoa.

Organi Ministarstva Cetverogodidnjeg plana i privrede

Materijalna korist je osnovni cilj svakog agresivnog rata, pa nije
¢udo $to su, i pored toga §to je okupacioni aparat u cjelini imao osnov-
ni zadatak obezbjedenje eksploatacije prirodnih bogatstava i privrednog
potencijala okupiranih teritorija, osnovna ministarstva koja su vrsila
materijalno obezbjedenje agresije imala i svoje organe unutar okupa-
cionog aparata, koji su kontrolom osnovnih privrednih punktova usmje-
ravali tu eksploataciju.

U prvoj polovini 1943. godine bilo je bar pet osnovnih instanci koje
su nezavisno jedna od druge imale odredene kompetencije nad privre-
dom njemackog okupacionog podrudja, a to su:

1) Vojnoprivredni $tab Jugoistok (Wehrwirtschaftsstab Siidost) na
¢elu sa vazduhoplovnim pukovnikom Braumilerom i sjedistem u Beo-
gradu. Ministarstvu privrede Tredeg Rajha bio je potéinjen posredno,
preko Uprave za vojnu privredu i naoruzanje®) i Vrhovnoj komandi
njemackih oruZanih snaga. Poslove iz svoje nadleZnosti za Srbiju Stab
je obavljao sam, dok mu je u tu svrhu za NDH bio pot¢injen Vojnopri-
vredni §tab — Zagreb (Wehrwirtschaftsoffizier Agram), a za Makedoniju
Vojnoprivredni §tab — Sofija.

Ovi $tabovi su pri oblasnim vojnoupravnim komandama u Srbiji i
NDH imali svoje opunomocdenike i jednu veéu autojedinicu za transport
roba na &itavom jugoistoku. U njihovu nadleZnost spadalo je pored glo-
balnog planiranja i rukovodenje malobrojnim preduzedéima za izradu
oruzja i vojne opreme.5?)

U ovom periodu naredeno je znatno jacanje vojnoprivrednih ustano-
va, pa su vojnoprivredni §tabovi neposredno preuzeli proizvodnju u svo-
je ruke. Zbog toga je umjesto jednog tehni¢kog voda »Rudarstvo Srbije«
(Bergbau Serbien) naredeno formiranje posebnog Vojnoprivrednog ba-
taljona »Hrvatska« (Wehrwirtschaftliche Sicherungs-Bataillon Kroatien)
za obezbjedenje eksploatacije nalazista nafte Gojilo kod Kutine i Vojno-
privrednog rudarskog bataljona Jugoistok (Wehrwirtschaftliche Berg-
bau-Batailon Siidost). Formiranje prvog bataljona je naredeno 15. fe-

5) S, Odié, n. d. str. 83 i 96—97.

32) Treféeg manrta 1943, g. Uprava je obavijestila potéinjene jedinice da je pre-
formirana u Vojnoprivredni $tab, Zadaci i uloga su joj ostali isti. Analogno tome
zadrzana je i mjena munuiradnja struktura, pa se i dalje dijelila na Vojnoprivredno
odjeljenje, Odjeljenje za naoruZanje i Odjeljenje za sirovine., AVII, NA, Milroteka,
T—77, R—1292/512—13.

) Tako, na primjer, Obili¢evo, KruSevac, »Vistad« u ViSegradu i Valjevu itd.

bruara, a drugog 10. maja 1943. godine.®) U meduvremenu je za obez-
bjedenje njemackih pogona u Makedoniji formirana Industrijska zastita
(Werkschutz) — placeni civili ja¢ine oko 300 ljudi. Bugarska policija,
koja je u tom obezbjedenju takode udestvovala, svoj kontingent od 119
policajaca trebalo je u martu 1943. g. da pojaca jo$ jednim lete¢im od-
redom od 80 ljudi. Njemacki personal ¢inilo je tridesetak, uglavnom
stru¢nih rukovodilaca, pod rukovodstvom Ispostave vojnoprivrednog $ta-
ba Sofija na ¢elu sa drom Uferom.

2) Generalni opunomocenik za privredu Srbije bio je predstavnik
rajhsmars$ala Hermana Geringa (Reichsmarschall Hermann Goring) u
svojstvu opunomocenika Rajha za ¢etvorogodisnji plan, sa osnovnim za-
datkom kompleksnog ukljucivanja privrede Srbije u taj plan i organiza-
cije §to potpunije njene eksploatacije. Organi ove ustanove na ¢ijem celu
se nalazio Franc Nojhauzen (Franz Neuhausen) bili su komesari zna-
¢ajnijih srpskih privrednih preduzeda, direkcije njemackih preduzeda u
Srbiji i Banatu, posebno pogoni »Herman Gering — Verke« (Hermann
Goring — Werke) u koji je izgleda spadao i Arsenal u Kragujevcu i koji
su imali svoju (njemacku) fabri¢ku strazu. Posebni organi preko kojih
je vriena organizacija proizvodnje i raspodjele dobara su sistem privred-
nih centrala koje su fungirale kao organi Nedideve vlade.

Neki autori,®®) povodedi se izjavama, u prvom redu G. Kisla i napi-
sanim radovima na osnovu tih izjava®) tretiraju ove dvije ustanove kao
jednu, mijesajudi njihove zadatke, nadleznosti, potéinjenost i ¢ak aparat,
stavljaju¢i Nojhauzena na ¢elo Vojnoprivrednog $taba. Ova zabuna mo-
gla je nastati iz ¢injenice da su do oktobra 1942. godine i Ustanova gene-
ralnog opunomocdenika za privredu Srbije i Vojnoprivredni $tab Jugo-
istok bili smjesteni u istoj zgradi, zgradi bivie Komande vazduhoplov-
stva u Zemunu.®) Po prirodi stvari, oni su uz to medusobno vrlo tijesno
saradivali, a Vojnoprivredni $tab je u 1941. godini nekoliko puta mije-
njao naziv i namjenu. Prvobitno je nosio naziv Vojnoprivredni §tab Jugo-
slavije, zatim Srbije i onda se ustalio naziv Vojnoprivredni stab Jugo-
istok, a postojale su i kombinacije da na njegovom ¢elu bude Nojhauzen.

3) Opunomodenik za eksploataciju zemnih ulja u jugoisto¢noj Evro-
pi (Der Bevollmichtigte fiir Erdollfragen im Siidosten) sa sjediStem u
Bukurestu, koju funkciju je vrsio jo$ od 1940. godine Herman Nojbaher
(Hermann Neubacher).™)

4.1 5) Industrijske uprave u Gracu (Graz), odnosno Celoveu (Kla-
genfurt) uspostavljene jo$ 15. maja 1941. godine naredbom Vojnopri-

) AVII, NA, Mikroteka, T—177, R—1292/571—73 i 1180—94 T—TT,
R—1299/1105—20 i 1157—359.

35) AVII, NA, Mikroteka, T—77, R—613/179950—51 i 180028—32.

) Z. Atanackovi¢, Zemun i okolina u ratu i revoluciji, Nolit, Beograd 1962,
str. 51—52, Okupacija Vojvodine i stanje poslije okupacije, Vojnoistorijski glasnik
br. 2/1963. str. 60—62 i J. Marjanovié, Ustanak i narodnooslobodiladki pokret u
Srbiji 1941. godine, Beograd 1963. str. 28 i 29 i The German occupation system i
Serbia i 1941. u citiranom zbormiku slr. 279—280.

) U prvom redu rad P. ViSnjida, Nemadki okupacioni sistem u Srbiji 1941.
god. Istorijslei glasnik, Beograd 3—4/1956, str. 91—92,

58) AVII, ANDH, k. 254, br. reg. 11/1. .

) Hermann Neubacher, Sonderauftrag Sidost 1940—45, Musterschmiedt—Ver-
lag, Gotingen, Berlin, Frankfurt 1956, str. 13,

vredne uprave Vrhovne komande njemackih oruzanih snaga od 5. maja
1941. godine sa po dvadesetak sluzbenika vr$ile su nadzor nad vojnopri-
vrednim industrijskim objektima u Stajerskoj, odnosno Gorenjskoj.®)

Organi ostalih Ministarstava i drugih ustanova

Malo koje ministarstvo Treéeg Rajha ili neka od njegovih centralnih
ustanova nije imala svoje organe u okupiranoj Jugoslaviji. Tako su po-
red pobrojanih u Jugoslaviji imali svoje organe:

— Ministarstvo za naoruzanje i municiju (Ministerium fiir Bewa-
fung und Munition) — specijalnog opunomodenika za boksit u NDH
(Der Sonderbauftragte fiir Bauxit in Kroatien) u Zagrebu.®)

— Generalni opunomodenik za angaZovanje radne snage Tredeg Raj-
ha (Generalbevollmichtigter fiir den Arbeitseinsatz) ispostave (Werbe-
stelle) u Beogradu za Srbiju, u Zagrebu za NDH, kao i niz upisnih mje-
sta kako po.gradovima u Sloveniji tako i u vedim mjestima Srbije i
NDH.

— Ministarstvo za okupirane istocne oblasti (Ministerium fiir ost-
besetzte Gebiete) ¢ije ispostave ponekad nose naziv i po imenu ministra
koji je stajao na ¢elu ovog, isklju¢ivo na plja¢ku orijentisanog ministar-
stva, rajhslajtera NSDAP Alfreda Rozenberga. Upravo u ovom periodu,
januara 1943. godine, njega je Hitler postavio za svog zamjenika za kon-
trolu cjelokupnog duhovnog i ideoloskog rada.®®) Od Rozenbergovih or-
gana u ovm periodu u Jugoslaviji se nalazio jedan operativni $tab u Beo-
gradu (Einsatzstab RR) sa po jednim specijalnim odredom (Sonder-
kommando RR) u Beogradu i Zagrebu, od kojih je ovaj posljednji bio
ugraden u Njemacki nau¢ni institut u Zagrebu, koji je i sam, kao isti
takav u Beogradu, bio organ Rozenberga kao rajhslajtera NSDAP zadu-
zenog za ideolo$ko vaspitanje naroda. Sustinski sadrZaj rada Rozenber-
govih specijalnih odreda bio je pljacka istorijskih spomenika umjetnié-
kih vrijednosti (ukljuujuéi namjestaj i pribor za jelo), nau¢nih radova,
projekata i patenata, §to se vriilo pod firmom prikupljanja materijala
za Centar za nacionalsocijalisti¢ko ideolosko i vaspitno istraZivanje.

— Organizacija Todt — poluvojna gradevinsko-tehni¢ka organizaci-
ja, koja je ime nosila po svom osniva¢u i prvom rukovodiocu,) upotre-
bljavana je za obimnije gradevinske radove. U ovo vrijeme imala je u
Jugoslaviji ¢itav niz gradilista, kao: mostovi na Savi i Dunavu kod Beo-
grada, na Ibru, rudnici Korlade, rudarsko-topioni¢ki bazen Bor, boksitni
bazen u rejonu Mostara, silosi u Banatu, luka Ploc¢e, mostovi na Rami,
Jablanici i Neretvi poruseni u bici na Neretvi (operacija »Vajs-Mostar«),
neki putevi, aerodromi, Zeljeznice itd. i brojala blizu 10.000 pripadnika.
Najvisi rukovodedi organ bio je Uprava gradevinske operative organiza-
cije Tot za Balkan (Organisation Todt — Einsatzgruppe Siidost) u Beo-

%) AVII, NA, Mikroteka, T—T7, R—1295/1034—36.

81y AVII, NA, Mikroteka, T—71, R—6/398767—70.

?) NirnberSka presuda, Arhiv za pravne i drusStvene nauke, Beograd 1948, str.
171—174.

®) Dr ing. Fritz Todt, gemeralni gradevinski inspektor, osnivaé i prvi rukovo-
dilac ove organizacije od 17. 3. 1940. do 8. 2. 1942, ministar za naoruZanje i muni-
ciju, A. Hillgruber, n. d. str.1406 i 1462; W. Warlimont, n. d. str, 116,

gradu ili Pancevu. Pojedinim gradili§tima, zavisno od veli¢ine, rukovo-
dile su direkcije ili sekcije. Organizacijom u NDH rukovodio je Ober-
abteilung der OT Agram, ali ne raspolazemo podacima u kakvim medu-
sobnim komandnim odnosima stoje ova dva ogranka iste organizacije.*)

—Ogranci Njemacke nacionalsocijalisti¢cke partije rada (National-
sozialistische deutsche Arbeitpartei Auslandsorganisation — NSDAP AQ),
sa posebnim propagandnim i drugim sluzbama, organizacije: Njemackog
crvenog krsta (Deutscher roten Kreuz — DRK), »Snaga kroz radost«
(Kraft durch Freude — KDF), Drzavna radna sluzba (Reichsarbeitdienst
— RAD); Njemacki front rada (Deutsche Arbeitsfront — DAF); organi-
zacije folksdojcéera: Njemacka narodna grupa u Banatu i Srbiji, odno-
sno NDH (Deutsche Volksgruppe in Banat und Serbien, — in Kroatien);
Stajerski domovinski savez (Steierischer Heimatbund — SHB)%): Ko-
ruski narodni savez (Korntner Volksbund — KVB), sa njihovim vojnim,
poluvojnim, radnim, kulturnim i sportskim organizacijama, kao i jos
neki ogranci raznih ustanova i organizacija iz Rajha upotpunjavali su
ovaj okupacioni aparat.

Uvodenje njemacke policijske uprave u NDH i organizacija
aparata SS-a i policije u Jugoslaviji sredinom 1943. godine

Postojanje i funkcionisanje njemacke policije na teritoriji tzv. Ne-
zavisne DrZave Hrvatske jedna je od najizrazitijih negacija njene »drZav-
nosti«. Medutim, ta ¢injenica, uglavnom zbog njenog nepoznavanja, do
sada uop$te nije u raspravama o karakteru te okupatorske tvorevine ko-
ris¢ena. F. Tudjman, na primjer, u do sada najkompletnijoj raspravi na
tu temu: »Nezavisna Drzava Hrvatska kao instrument politike okupaci-
onih sila u Jugoslaviji i narodnooslobodilacka borba u Hrvatskoj 1941—
—1945.«%) vidi djelovanje te policije samo u prvim danima okupacije
1941. godine, pominjuéi samo jedan od tri operativna odreda policije i
sluzbe bezbjednosti, koji su u okviru Ajnzacgrupe (inspektorata) »Jugo-
slavija« tada djejstvovali na teritoriji NDH,*") zanemarujuéi aparat uve-
den s proljeca 1943. godine koji se kasnije razvio u sveobuhvatnu orga-
nizaciju sa pet policijskih oblasti i 8 policijskih pukova. Tome treba do-
dati da do ovog perioda u NDH nije bilo organa ni jedinica njemacke
policije poretka, dok su ispostave policije bezbjednosti radile pod raz-
nim kamuflaznim nazivima i »ilegalno«.

Odluku o formiranju njemacke policije u Nezavisnoj DrZzavi Hrvat-
skoj donio je Hitler 3. marta 1943. godine u svom glavnom stanu »Wehr-
wolf« u Vinici na osnovu Memoranduma komandanta Jugoistoka o poli-
tickoj eksploataciji uspjeha u Hrvatskoj, prema kome je trebalo uspo-
staviti njemacku upravu odozdo do gore, pri ¢emu bi kao najznadajnije
sredstvo za pacifikaciju trebalo izgraditi organe opstinske uprave po

84) S, Odié, n. d. str. 82 i 86, AVII, NA, k. FD—8, neregistrovano.

%) Rukovodstvo saveza imalo je 17 uprava, a samo jedna od tih uprava preko
60 referata.

8) Objavljena ma engleskom jeziku u veé¢ pomenutom Zhorniku Les systémés

d’ occupation en Yugoslavie 1941—1945. i ma srpskohrvatskom u kmjizi Okupa-
cija i revolucija u izdanju Instituta za historiju radniékog pokreta, Zagreb 1963.

¢7) F. Tudman, Okupacija i revolucija, str. 92,

njemackim nacelima. Njihovu okosnicu treba da ¢ine njemacke Zandar-
merijske stanice koje ce rajhstiver SS u okviru vojni¢kih uspjeha uvesti
u Hrvatskoj pri ¢emu se u tom momentu mislilo na navodenje te Zan-
darmerije samo na boji$noj prostoriji komandanta njemackih trupa u
Hrvatskoj, to jest u Bosni."#)

U biljesci kojom je komandant pozadine u njemackoj Vrhovnoj ko-
mandi 4. marta 1943. godine sumirao rezultate razgovora, o tom pitanju
se kaze: »Komandant SS-a i policije koji ¢e biti tamo postavljen radice
prema direktivama rajhsfirera SS, necde li¢no istupati nego ¢e mu kao
paravan sluZiti vojna uprava... Projekat... treba da predvidi zadatke
jedne takve kamuflirane policijske izvréne vlasti na toj teritoriji«.®®) Me-
dutim, kao $to demo kasnije vidjeti, za ovako glomazan aparat egzeku-
tivne policijske vlasti nikakav paravan nije mogao biti dovoljan, i on je
ostao »produzni ogranak njemackih okupacionih snaga« kakvog ga je
vidio i njemacki opunomodeni general u Hrvatskoj, general Glez-Hor-
stenau.a)

Sli¢an predlog ucinila je i jedna ekipa iz Operativne uprave njemac-
ke Vrhovne komande oruzanih snada sa potpukovnikom Benkeom na
¢elu, koja je u vremenu od 9. do 26. februara 1943. godine izvrsila in-
spekcijski obilazak Balkana i 16. i 17. februara uzela uce$éa na savjeto-
vanju nacelnika $tabova svih potéinjenih jedinica u Komandi Jugoisto-
ka. Pored negativne ocjene ustaSa, za NDH se kaze da jedino Paveli¢ i
Kase vjeruju u nju, dalje se izrazavaju komplimenti Titu kao organiza-
toru i kao pojavi, a onda NOVJ i njenoj disciplini i posto se konstatuje
da nema izgleda da bi Macek, koji je prethodnog mjeseca radi toga do-
veden u Zagreb, »zbog situacije na Istoku« htio preuzeti vlast, u zakljué-
ku se tvrdi da je pacifikacija NDH vise politi¢ki nego vojni¢ki problem
i predlaze uklanjanje poglavnika, raspustanje ustasa, formiranje policije
i uprave pod njemackim uticajem, uklanjanje Talijana i promjena nje-
mackog poslanika.®™)

Prvobino je ova policijska organizacija bila predvidena samo za pa-
cificiranje dijelova vojisne prostorije, (tj. za Bosnu), koju je u medu-
vremenu, kao $to smo vidjeli, trebalo prosiriti na racun talijanskog oku-
pacionog podrucja.”®)

Medutim, kada je naimenovani opunomocdenik rajhsfirera SS i Sefa
njemacke policije SS-general Konstantin Kamerhofer u drugoj polovini
aprila izdao osnovno naredenje o organizaciji i teritorijalnoj nadleznosti
njemackih policijskih snaga u NDH,") isplanirano je da ona treba da
zaposjedne ¢itavu njemacku okupacionu zonu zajedno sa najnovijim pro-
Sirenjem, a njeno brojno stanje odredeno je na 25.000, ¢emu treba dodati
i oko 2.000 pripadnika Operativne grupe odreda njemacke policije i sluz-
be bezbjednosti »E« (Einsatzgruppe Sicherheitspolizei und Sicherheits-
dienst »E«).

57a) W, Hubatsch, KTB, Band III, str. 183.

68) AVII, NA, Mikroteka, NAV, T—77, R—1788/5517500—O01.

082) AVII, NA, Mikroteka, T—501, R—264/518—530.

89y AVII, NA, Mikroteka, NAV, T—78, R—332/6289730—64.

) AVII, NA, Mikroteka, T—77, R.788/5517491296 i 5517499,
) AVII, NA, Mikroteka, NAV—T—77, R—788/5517478—86.

Razlozi za to lezali su u zakljuécima do kojih je dosla njemadka Vr-
hovna komanda zajedno sa komandantom Jugoistoka i njemackim opu-
nomocenim generalom u NDH upravo po zavrSetku tromjesecnog zim-
skog ciklusa operacija »Vajs«. Postavljeni cilj pacifikacije i konsolida-
cije Nezavisne Drzave Hrvatske nije uopste postignut. »ReZim poglavni-
ka stoji na slabim nogama... On i njegova drZava Zive isklju¢ivo od nje-
macke milosti.« Njemacki ulog postao je suvise veliki, te se postavilo i
pitanje preuzimanja od Italije i IT zone, odnosno raskidanje kondomini-
juma i uvodenje njemacke vojne uprave. Poglavniku je »trebalo objas-
niti sustinsku istinu, da je ... pitanje hrvatskog suvereniteta probfem
¢ije se rjesenje moze oéekivati u buduénosti, a ne koji se sada rjesa-
va«.”) Pavelicev otpor™) ubrzo je savladan, ali mu je, izgleda, prednje
zakljucke morao li¢no Hitler objasniti na sastanku u Zalcburgu 27. apri-
la 1943. godine.™)

Uvodenjem direktne njemacke policijske uprave u njemackoj okupa-
cionoj zoni NDH na teritoriji Jugoslavije je zavrSen jedan period koji je
karakterisala preteZno vojna okupacija u kome se kao protivnik NOP-a
na njemackom okupacionom podrucju, ne samo u Sloveniji, pojavljuje
njemacka SS-policija koja je u prvoj polovini 1943. godine dostigla ja-
¢inu od oko 60.000, posto je u meduvremenu organizacija njemacke po-
licije u Srbiji ubrzana. Tamo je izgradnja njemacke policijske organiza-
cije za neposrednu kontrolu teritorije bila pocela jos u jesen 1942. godi-
ne, ali se zbog otpora vojne uprave sporo razvijala.

Krajem juna 1943. godine njemacka SS i policija imale su tri ko-
mandna operativna punkta na teritoriji Jugoslavije. Sva tri komandanta
SS i policije pot¢injena su neposredno Komandnom S$tabu rajhsfirera
SS, odnosno Himleru, i to su:

— Komandant SS i policije u NDH, SS-general Konstantin Kamer-
hofer sa $tabom u Osijeku;

— Komandant SS-a i policije u Srbiji, SS-general Majsner, sa $ta-
bom u Beogradu, i

— Komandant SS-a i policije »Alpenland«, SS-general Ervin Reze-
ner, sa $tabom na Bledu.

Komandna linija od njih isla je na oblasne komandante SS-a i poli-
cije kojih je u Sloveniji bilo dvije (Bled i Maribor), u NDH &etiri (Osi-
jek, Sarajevo, Banja Luka i Zagreb) i Srbiji takode &etiri (Beograd, Ni$,
Kraljevo i Sabac), a potom preko ukupno 40 okruznih kapetanija i oko
250 sreskih komandi na zandarmerijske, odnosno policijske stanice, ko-
jih je bilo vi$e od 1.000. Svaka od ovih komandnih instanci imala je po-
kretne rezerve jacine od voda do jednog ili dva policijska puka.”)

Himlerovom naredbom od 21. juna 1943. godine njemacko okupaci-
ono podruéje u Jugoslaviji, uklju¢ujuéi Stajersku i Gorenjsku, progla-
Seno je »podru¢jem na kome se vode borbe protiv bandi«.”®) To progla-

72) AVII, NA, Mikroteka, NAV—T—77, R—1788/5517487—89,

1) AVII, NA, Mikroteka, London — R—2/H297552 i H297553—54; NAV—T—T1,
R—1788/5517475—177.

M) AVII, NA, Mikroteka, London R—7/H301987—89.

%) F. F. Siegler, n. d. str. 87—90; AVII, NA, K—33, br. reg. 8/9; Mikroteka,
NAV—T—77, R—1788/5517478—88.

) AVII, NA, Mikroteka, NAV—T—175, R—B1/2601655—56.

genje imalo je smisao i znacaj proglasenja voji$ne prostorije i trebalo je
da omogudi primjenu efikasnijih mjera u borbi protiv NOV i POJ. Medu
prvim mjerama bila je i formiranje mreZe operativnih $tabova za borbu
protiv partizana, u poc¢etku oformljena uglavnom na teritorijama sa nje-
mackom civilnom upravom, tj. u Gorenjskoj i Stajerskoj. Na svojoj te-
ritoriji ovi §tabovi su imali i pravo upotrebe jedinica oruZanih snaga.

Formiranjem njemackog SS-a i policije na éitavom njemackom oku-
pacionom podruéju, njemacka sluzba bezbjednosti pocela je otvoreno
djejstvovati, njen aparat je pojacan, a mreZa njenih ispostava znatno
prosirena. Tada su u Jugeslaviji bile angaZovane 3 grupe sa 10 odreda
policije i sluzbe bezbjednosti, ¢ija je linija potéinjavanja bila paralelna
opisanoj $emi komandovanja policijom javne bezbjednosti sa izuzetkom
§to je svaka od tri angaZovane grupe odreda u Beogradu, Osijeku i
Bledu bila neposredno potéinjena Glavnoj upravi bezbjednosti Treceg
Rajha.

Ovako naglo povedanje policijskih snaga, ¢ije su jezgro pored nje-
mackog stru¢nog i komandnog kadra sa¢injavali folksdojéeri, uskoro je
apsorbovalo sve njihove rezerve u vojnim obveznicima, pa je obustavlje-
no daljnje regrutovanje folksdojcera u druge vidove njemackih oruzanih
snaga. Rasformirane su i gotovo sve samostalne folksdojéerske formaci-
je, a uskoro je pocelo i vrbovanje folksdojéera u Madarskoj i Rumuniji
za jedinice SS-policije u Jugoslaviji.’)

* % %

I do ovog perioda njemacki okupacioni aparat bio je brojan i razno-
vrstan, a narocito je bilo brojno njegovo vojno obezbjedenje, tako da se
na pocetku ovog perioda cijeni na oko 150.000.

Razvoj svjetske situacije, stanje na njemackim frontovima i naro-
¢ito stepen razvoja narodnooslobodilackog pokreta Jugoslavije krajem
1942. godine natjerao je njemacko vojno i politicko rukovodstvo na pre-
duzimanje vanrednih, vrlo radikalnih mjera, ne samo na svom okupaci-
onom podruéju u Jugoslaviji nego i na Balkanu uopste.

Te mjere, u prvom redu vojnog karaktera, ogledale su se u provode-
nju zamasnih vojnih operacija protiv NOV i POJ izvodenih gotovo ne-
prekidno uz angazovanje novih. na drugim frontovima vrlo potrebnih
vlastitih snaga, ali se na to nisu ogranicile nicgo su duboko zahvatile ¢&i-
tavu organizaciju okupacione uprave i okupacione politike, unijevsi u
njih bitne izmjene. Pri tom je doslo i do bitnog pro$irenja njemackog
okupacionog podrudja.

Kao $to ni operacije krupnih operativnih jedinica kopnene vojske,
obilno podrzane avijacijom, protiv glavnih grupacija NOV Jugoslavije u
Hrvatskoj, Bosni i Hercegovini i Crnoj Gori, aisu njemackoj komandi
donijele oc¢ekivane rezultate, tako ni sve izmjecne u sistemu komandova-
nja i okupacione uprave, koje su zbog sve snaZznijeg otpora naroda i sve
vece aktivnosti NOP-a iSle na zaosStravanje, nisu mogle popraviti uzdr-
mani autoritet okupacione uprave.

) Zapovijest br. 10 vode njemadéke marodne grupe u NDH od 15. V. 1943, g.
AVII, NA, k, FD—8. neregistrovano.

U opStoj krizi povjerenja njemacka Vrhovna komanda bila je nare-
dila rasformiranje Srpskog dobrovoljackog korpusa, a komandant Jugo-
istoka traZio je raspustanje ustaskih formacija i zabranu pominjanja i
samog tog imena u $tampi. Preko 3.000 strijeljanih za odmazdu u Srbiji
u prvoj polovini 1943. godine nije smanjilo nego povedalo aktivnost par-
tizanskih odreda. Vlada NDH je 22. juna 1943. godine ocijenila situaciju
»bezizlaznome, a zbunjeni ministri su se medusobno optuzivali,”® dok je
Himler uvjeravao Rezenera da ¢e mu u najskorije vrijeme c¢ak iz Karelije
poslati kao pojacanje jo$ jedan brdski SS-policijski puk.”™)

Pregled
njemackih oruzanih snaga u Jugoslaviji
1. januara 1943, godine

Kopnena vojska sa oruzanom SS i rezervnom vojskom (1 kor-
pusni §tab,”) 7 potpunih i 1 nepotpuna divizija,* i druge ma-
BIE JBRIGE . « « &% v % v ow m owew b ow @ e owow s w JO0000

Ratno vazduhoplovsivo (1 komanda vazduhoplovstva, 2 vaz-
dusno-teritorijalne komande, nekoliko borbenih eskadrila, 3
pilotske $kole i jedinice protivavionske odbrane) . . . . . 5.000

Ratna mornarica (jedinice rjec¢ne flotile i lu¢ke kapetanije) 1.000

Okupaciona uprava (preko 200 okupacionih $tabova, komandi
i ustanova, 14 landessicen bataljona, feldzandarmerija, granic¢-
g 1 earmska SIraza) . . v s om0 b o s & ow w e e s xr 23000

SS i policija (3 operativne grupe sa 11 odreda policije i sluzbe
bezbjednosti, 3 SS policijska puka, 4 policijske oblasti) . . 20.000

150.000%1)

77a) Glez—Horstenau je 16. jula 1943. godine u vea s tim sawjetovao: »...U
opite uzev, sve §to ne pripada najuZem krugu biviih emigranata oko vlastodrSca,
smatra ustaski kurs kao jedan izvikani klavir sa kojim se viSe mista ne moZe po-
¢eti« AVII, NA, Mikroteka, T—501, R- -264/503—504.

#) AVII, NA, k. 27, br reg. 32/2; Mikroteka, Bon—3/608—10; NAV—T—175,
R—81/2601659; R—267/415—17.

) Komandant njemackih trupa u Hrvatsko;.

8%y 187. rez. divizija, 369. pjes. (leg.) divizija, 704, T14, 717. 1 718. pjes. divizija,
7. 8S divizija »Pr. Eugen« i divizija Bradenburg.

©1) Prema knjizi Peka Dapcediva Taktika partizanskih odreda i brigada u toku
NOR-u str. 73 ukupno brojno stanje njemackih snaga bilo je krajem 1947. godine
oko 123.000 ljudi, a prema procjeni u Istorijskom atlasu NOR-a oko 150.000.

CHANGES IN THE ORGANIZATION OF THE GERMAN OCCUPATIONAL
GOVERNMENT IN YUGOSLAVIA IN THE FIRST HALF OF 1943

Summary

The strengthening of the People’s Liberation Movement of Yugoslavia
in 1942, and especially its successes in the second half of that year, forced
the occupational powers of the Third Reich in Yugoslavia to a basic review
both of the system of the occupational government and of its military
security. The first steps taken as a result of that review occurred as early
as the autumn of 1942 with the dividing of the functions of the previously
unified command of the German troops in Serbia and in the Independent
State of Croatia and with expansion of the influence of and direct involve-
ment of the SS and the police in Serbia.

The most significant changes, however, were in connection with the
attempt to »conclusively pacify the rear« by means of engagement of their
own strong forces in collaboration with the Italian 2nd Army, and thus to
enable a successful defense of the Balkan peninsula form a possible Allied
invasion. These changes were extended throughout the entire first half of
1943. Due to the fact that even these renewed attempts did not lead to
destruction of the People's Liberation Army of Yugoslavia (winter and spring
operations in Croatia, Bosnia and Hercegovina, and Montenegro), these
changes were somewhat modified in the course of their being instituted.

The substance of the changes carried out consisted of further open and
direct engagement of the Third Reich in insuring its positions, and especially
direct engagement of the SS troups and the German Police in the entire
area of Yugoslavia occupied by the Germans, which led to a further pressur-
ring of the collaborationist regimes as well as a take-over of significant
parts of the previously Italian-occupied area.

